
An alwa' t’'ilab xin dhutsam na
Markos

Na Juan xu pujax u t’iltsix ban chabal xon ti yab
k'wajtsidh
(Mt.3:1-12; Lk. 3:1-9, 15-17; Jn. 1:19-28)
1Enché'tik'wajat dhutsadh xan ti tujey an alwa'
t'ilab k’al tin kwenta xowa' in t’aja' na Jesukristo,
nin Chakamil na Dios.

2 An tiltsix Isafas in jildm dhutsadh xowa' na
Dios in utsa' nin Chakamil. Enché' tin jila' dhut-
sadh:

Ne'ech ku aba' nu abatwalejil abal ka okxin xon ti
ne'ech ki ulich.

Jaja' ne'ech ti ki t'ojojontsi an ti bél.

3 Ach’at in kdwintal jun xita' ban chabdl xon ti
yab K'wajtsidh ani xu kaw, in ulal kawidh
encheé'

Ka t'ojojontsichtsik tin bélil an Ajatiklab.

“Ka juna'ichtsik jun i xe'chintalab alwa'; abal an-
chan', ki k'wajachtsik t'ojojodh tam ka tsich
an Ajatiklab.”

4 Anchan' ti tdmun tam ti ulich na Juan ban
chabal xon ti yab kK'wajtsidh. In pujyal taja' an
atiklabtsik ani in utsal abal kin jila'ichtsik ti wal-
ablom. In utsal ka pujanichtsik abal ka pak-
wlantsatich tin walastalabiltsik k’al na Dios.

5 Ejtal xu k'wajiltsik ban bitsow Jerusalén ani xu
k'wajiltsik jeye ban kwentsaltsik xu tak’nal ban
chabdl xi Judea, u Kaleltsik kin axtsi xowa' in

ulal na Juan. Tam kin lujutsik nin walastalabil, u
pujyabichtsik tdm k’al na Juan ban walja' Jordan.

6 Na Juan u xeketlinal k’al i xeketldb xi t'ajadh
k’alin xi'il an ko'nél xu bijyab kameyo ani in wik’al
nin tsukul k’ali 6t’. Nin k’apwal, ja'ich an pich’ich’
ani an alte' chi'ik. 7Jaja' u t’iltsix enché':

—W?¢'ich uK’ibel ka ulich juniinik xin ko'ol mas
1 awiltalab ké nana'. Nand' yab xata' u éy nibal
abal kin kutpan ku wiltsi tin wik’ab nin pajab.
8 Nana' tu pujyamaltsik K’al i ja', por Jaja' ne'ech ti
ki pujaytsik k’al an T’okat Ejattalab.

Tam ti pujyat na Jesus
(Mt. 3:13-17; Lk. 3:21-22)

9 Tam ti jachan' i K’ij, kale na Jesus ban bitsow
Nasaret, xu tak’'nal ban chabal xi Galilea ani ulich
ban walja' Jordan. Taja' ti pujyat kK’al na Juan.
10 Tam tu kalelich ban ja', na Jesus in chu'u ti
jak’pin an walk’i' ani in chu'u an T'okat Ejattalab
ti pa'll jelti jun i kuku' ani buxkan tin éb Jaja'.
11 Ach’atmé tdm jun i kdwintaldb tu' walk’i'. Xu kaw
in ulu enché"

—Tatd' tu Chakamil ani tu k’anidhal t'ajat. In
kulbél t'ajat k’al Tatd'.

Taktamiyat na Jesus k’'al an lej at’ax
(Mt.4:1-11; Lk. 4:1-13)

12 Tayil, ijtsiyat na Jesus k’al an T'okat Ejattalab
abal ka Kk’ale ban chabal xon ti yab k'wajtsidh.
13 K'wajay taja' chab inik a K’itsa akal i K’ij xon tu
k'wajil an padhumtsik. Taja', ta' jeye ti k'wajat an
lej at’ax abal ka taktamiyatk’al naJesus anita'jeye
ti k'wajat i t'okat abatwaletsik xu t'6jontsab k’al na
Jesus.

Na Jesus in tujtch Galilea nin t’ojlabil
(Mt.4:12-17; Lk. 4:14-15)

14 Tayil, tam ti balidhich na Juan ban wik’axte',
na Jesus k’ale Galilea. In t’ila' taja' an alwa' t'ilab
xin ulal xan tu tak’ix na Dios. 15 In ulu enché"

—Xo'in bajuch xowk’i ne'ech ka tujéch ti tak’yab
aniniktsik k’al na Dios. Ka jila'ichtsik ta walablom
ani ka bela'ichtsik an alwa' t'ilab.

Na Jesus in kaniy abal ti exobal ché' i jixom
to'oltsik
(Mt.4:18-22; Lk. 5:1-11)

16 Jun i K’ij ne'ech ti belal na Jesus tin waltsik
an pujal xi Galilea ani in chu'u na Simoén junax
k’al nin kidhab Andrés, xi k'wajat in pet'naltsik nin
jixab an to'ol ban ja', kom jaja'tsik u jixom to'ol.
17Utsantsik enché' k’al na Jesus:

—Wana ta exobal k’al Nana'. Tatd'tsik i jixom
to'ol, por xo' ne'ech tu ok’tsi xan ti ka aliy an
atiklabtsik xi ne'ech ti kin bela'.

18 Jik’atK'i tin jila'tsik nin jixdb an to'ol ani in
wéwna'tsik na Jesus.

19 In Ontsi tam ti belal ani in chu'u na Jakobo
junax k’al nin kidhab Juan. Jaja'tsik u chakamlab
k’al na Sebedeo ani k'wajattsik jeye balidh bin
tanil ti pats’k’'ux tin jixdb an to'ol. 20 In kaniytsik
jeye abal ka junikna k’al. In jila'tsik tdm nin tata'
Sebedeobantank’al ant’ojnaltsik ani k’aletsik k’al
na Jesus.

Juniinik xi ochadh k’ali at’ax ejattalab
(Lk. 4:31-37)
21 K’aletsik tdm ban bitsow Kapernaum ani tam
tin bajuch nin K’itsajil an koyoxnich, na Jesus ochich
ti ok’tsix ban atd xon tu t’ajnal an junkuntalab.

22Labantsik t'ajat xin ach’a' xan tu ok’tsix na Jesus
abal u ok’tsix k’al yantam i awiltalab ani yab jelti
an ok’'tsixtsik xin wildl nin tak’ixtal na Dios xin
jildam dhutsadh na Moisés. 23 T4' jeye ti k'wajat
altda xon tu t'ajnal an junkuntaldb, jun i inik xi
ochadh KkK’al jun i at’ax ejattalab ani dhdjaxin kaw-
idh enché':

24—;Jant’éy a 1é' kK’al wawa', Jesus xi Nasaret? ¢I
tsi'nekxe' abal ti ku k’ibdha'? Nand' tu exlal ani u
cho'db ke Tata' i T'okat Chakamlab k’al na Dios.

25 K'wiyan tdm enché' an at’ax ejattalab k’al na
Jesus:

—iKi chamk’an ani ki kale ba jeché' an inik!

26 An at’ax ejattalab in wipipindha' chapik an
inik, dhdjan kawidh ani tamk’i ti kale ba jachan'
an inik. 27 Ejtal an atiklabtsik laban t’ajat ani u
utsaxtsik enché':

—¢Jant’éy in 1é' kin ulu jeché' xowa' tdmun?
¢Jant’om it ok’tsixtalab xin ok’tsixnal? jAbal Jaja' in
ko'ol i awiltalab kin utsa' ka kale an at’ax ejattalab
ani u axtsinal!

28 Ejtal xowa' in t'aja' na Jesus, jikatki ti
cho'dbnd k’al ejtal xu kK'wajiltsik ban pulek chabal
xi Galilea.

Na Jestus in jeldhantsi tin mim na Pedro
(Mt. 8:14-15; Lk. 4:38-39)
29 Tam ti kaléchtsik ban atd xon tu t’ajnal an
junkuntalab, na Jesus K’ale bin K'imd' na Simdn
ani na Andrés, junikna k’al na Jakobo ani na Juan.

30 Nin mim na Simdn ta' ti kwachat abal u k’ak’él
ani utsan na Jesus, ke an mimlab u ya'ul. 31 Ochich

tdm xon ti K'wajat an ya'ul, in téyna' bin k'ubak ani
in dhaya'. Tsusbél ti wék’'on an k’ak’lach. Tayil,

kK’apundhd na Jesus k’al an mimlab ani an junkilt-
sik jeye.

Na Jesusin jeldha'yaniya'ultsik
(Mt.8:16-17; Lk. 4:40-41)
32Tam ti ochenekich na K’itsa ani jik'wchinékich,

juntsin xon ti K'wajat na Jesus ejtal an ti ya'ultsik
ani ejtal jeye xi ochadh Kk’al i at’ax ejattalabtsik.
33 Ejtal an atiklabtsik xi ba jachan' an bitsow,
junkun tin tamét in wi'lébil an atd. 34]Jeldhd k’al
naJesusyaniya'ultsik k’al xowa'kich i yaw'lachtsik
xin ko'ol ani kaldhantsat jeye yan ti at’ax ejattalab
xi k’al ti ochadhtsik. Na Jesus u exlab k’al an at’ax
ejattalabtsik, jaxtam na Jesus yab in walka' kin
ulutsik xitam ja' jeye Jaja'.

Na Jesus xe'chin kin t'ila' an alwa' t'ilab ban
chabdl xi Galilea
(Lk. 4:42-44)

35 Tam ti jun tsudhelom, bél t'ajat jikwax ti
ch’akay na Jesus. Kale ban bitsow ani k’ale ti 6l
walte' xon ti yab k'wajtsidh. 36 Tayil, na Simén k’al
nin juniktsik k’ale kin aliy na Jesus putalk’i. 37 Tam
tin ela' na Jesus, in utsa'tsik enché"

—Ejtaltsik exom ti ayal.

38 Por tok’oyattsik enché' k’al na Jesus:

—Wana ki alna' an pil kwentsaltsik xi utat abal
ku tiltsitsik jeye an ti alwa' t'ilab, pos ja'ich tin
tsi'nek teché' ti K’ay'la.

39 Anchan'ti xe'chin na Jesus ti t'iltsix ban atatsik
xon tu t'ajnal an junkuntalab putalk’i Galilea ani ti
kaldhantsix an ti at’ax ejattalabtsik.

Na Jesus in jeldha' jun i inik xu ya'ul k'al an
kK'wajat at’ax t'it’
(Mt. 8:1-4; Lk. 5:12-16)

40Utuknd tdm na Jesus k’al juniinik xu ya'ul k’al
an kK'wajat at’ax t’it’, tudhlan tin tamét na Jesus ani
inutsa' enché'

—Max a lé', ne'ech ka ejto ti kin jeldha' k’al
jeche' an yaw'lach xu ko'ol.

41 Na Jesus in yajnantsi an ya'ul, in taka' ani in
utsa' enché'

—U 1é"ani xo'1jeléch.

42 Tamk’i ti wék’on ejtal an k'wajat at’ax t’it” ani
jilk’on jelnek an inik. 43-44Utsan tdm enché'k’al na
Jesus:

—Yab xita' ka Oltsi xowa' tu t'ajtsi. Tokot ki
k’ale xon ti K'wajat nin pale'il an israelitatsik abal
ki chu'tat ani ka k’'wajbantsi na Dios an ti pik-
bantsixtalab jelt xan tin ulumal na Moisés abal kin
cho'ébna’ ejtaltsik ke i jeléch.

45 Por tam ti kK’aléch an inik, in tuju kin tiltsi
xita'kich xowa' t'ajtsin k’al na Jesus. Putalk’i tin
t'ila'. Jaxtam na Jesus yabich in ejto ka xe'chin
tametlab ba ni jun i bitsow. U jilk’'onal xon ti yab
k'wajtsidh, por bélk’i u utuknab k’al an atiklabtsik
Xi tal putalk’i.

2

Na Jesus in jeldha' jun i inik xi yab in ejtowal ka
yoyon
(Mt. 9:1-8; Lk. 5:17-26)
1Tayil, tam ti wat’enekich chab 6x a K’itsd, witsiy
juni na Jesus ban bitsow xi Kapernaum. Tam ti
cho'dbna abal ta' ti k'wajat ban atd xon tu kubél,

2 jik’atk’i ti junkun ydn i atiklabtsik ke nibalich
ejtidh tin tamét in wi'lébil an atd ani Jaja' in
t'iltsaltsik tin kdwintal na Dios. 3 Ulich tdmiiniktsik
xin tsi'dhdl jun i ya'ul inik xi yab in ejtowal ti
belal. Kitamte tu tsi'dhab bin chayté'il k’al ché' ti
éb. 4In 1é'wi'ik kin 6dha'tsik altd xon ti k'wajat na
Jesus, por yab in ejtotsik abal ta' ti kK'wajat yan i
atiklabtsik. Xowa' in t'aja'tsik tdm, K’adhiytsik tin
éb an ata ani in wixK’intsi wé' tin jujul. Taja' tin
O0dha' ani tin pa'ba' an ya'ul k’al nin chayté'il asta
xon ti kK'wajat na Jesus. > Tam ti na Jesus in chu'u
Xant’éy in t’aja'tsik, in cho'dbna' abal u belnal k’al
jaja'tsik; jaxtam tin utsa' enché' an inik:

—]Ja'ab, na walastalabil pakwlantsidh ti kK’'wajat.

6 T4' jeye ti buxutsik chab 6x i ok’tsixtsik xin
wildl nin tak’ixtal na Dios xin jilam dhutsadh na
Moisés xin chalpayaltsik enché': 7sjant’0k’i tu kaw
yab alwa' jeché' an inik? Abal u kaw jelti max u
Dios. Tokot a Dios in ejtowal ti pakwlantsix an
ti walastalab.” 8 Por na Jesus in cho'ébna' xant’éy
u chalpantsab k’al an ok’tsixtsik ani in utsa'tsik
enché':

—¢Jant’6k’i tin chalpantsal anchan'? 9 ;jowa' mas
yab t’ojlab ku utsa' an ya'ul: “Na walastalabil pak-
wlantsidhich ti k'wajat”, o ku utsa': “Ki ch’akay,
ka dhaya' na chayté'il ani ki beley”? 10 Pos ne'ech
tu xalk’antsitsik ke Nand', xin abadh abal kin
wenk’on neye tin inik, u ko'ol i awiltalab teché' ti
chabal abal ku pakwlantsi i walastalabtsik.

Utsan tam enché' an ya'ul k’al na Jesus:
11 —Ki ch’akay, ka dhaya' na chayté'il ani ki
k’aléch ta K'ima'.

12Ch’akay tdm an inik, in dhaya' nin chayté'il ani
kaléch tdm tin tamét ejtal an atiklabtsik. Ejtal xi
taja'tsik ti k'wajat, laban t’ajat, in pubédhantsaltsik
tin bij na Dios ani in ulaltsik enché':

—Yab jayk’ii chu'imal jun xata' jelti jeché'.

Na Jesus in kaniy na Lebi xu bijyab jeye ta Mateo
abal ka k’ale ti exobal k’al Jaja'
(Mt.9:9-13; Lk. 5:27-32)

13 Tayil, witsiy juni na Jesus bin waltsik an pujal
ani tam ti an atiklabtsik utey xon ti Jaja' K'wajat, in
ok’tsitsik. 14 Tam ti exomich ti wat’el ban bél, in
chu'u jun i inik buxul xon tu bach’'wab an jalbix-

talab abal an chabdl xi Roma. An bach’k’'ul tumin
in bij ta Lebi, nin kwitdlil na Alfeo. Utsan enché'

k’al na Jesus:

—Wana ta exdbal k’al Nana'.

Ch’akay tdm na Lebi ani in wéwna'.

15 Tayil, na Jesus k'wajat ti k’apul bin k'ima' na
Lebi junax k’al nin exdbaliltsik, k’al yan i bach’k’ul
jalbixtalab ani k’al an walablomtsik kom yén xita'
k’al ti wéwnadh. 16 Por an ok’tsixtsik xin wildl nin
tak’ixtal na Dios ani an fariseotsik, tam tin chu'u
ti k’apul na Jesus junax k’al an walablomtsik ani
k’al an bach’k’ul jalbixtalab, in konoy enché' an
exObaltsik:

—¢Jant’0k’'i tuk’apul na Ok’tsixal k’al an bach’k’ul
jalbixtalab ani k’al an walablomtsik?

17 Tam ti na Jesus in ach’a' xowa' in ulutsik, in
utsa'tsik enché"

—Xu ya'ul, ja'ich nin yéntsal an ilalix; xi yab u
ya'ul, yab in yéntsal. Anchan' jeye, an walablomt-
sik ja'ich xita' tin yéntsal. Jaxtdm, Nana' yab in

tsi'nek ku aliy xi xe'echtsik lujat, in tsi'nek ku aliy
xi walbidhtsik abal ki jila'ichtsik ti walablom.

Konyat na Jesus k’al tin kwenta an K’ilixnich
(Mt. 9:14-17; Lk. 5:33-39)

18 Jun i K’ij, tam ti nin exdbaliltsik na Juan K’ilin
ani nin exobaliltsik jeye an fariseotsik, ulich chab
Ox 1 atiklabtsik xon ti k'wajat na Jesus abal ka
konyat enché':

—¢Jant’0k’i tu K’il an fariseotsik, nin exobaliltsik
jeye na Juan ani na exobaliltsik yaba'?

19 Ték oyattsik enché' k’al na Jesus:

—cAwxe' ne'ech kin ejto ka K'ilintsik xi kanidh ba
jun i tomkixtalab tam bél k'wajat an tomkinél inik
k’al jaja'tsik? jYaba'!' 20 Por ne'ech kin bajaw an
K’ij tam an tomkinél inik ne'ech ka wixK’intsat ani
ne'chich jeye tam ka K'ilintsik.

21°Yab xita' in pats’k'uyal i kK'ej xeketlab k’al jun
peje'iit kK'udhk'um; pos an it k'udhk'um, u muchel
ani in mich’al mds an k'ej K'udhk’'um. 22 Nibal u
balyab an it yajtsik uxnél ban k’ej 6t” balixtalab;
pos max ka t'ajan anchan', an it yajtsik uxnél
in mich’al an k'ej 6t" balixtalab, ne'ech tam ka
wak’lan an yajtsik uxnél ani an 6t’ balixtalab u
K'ibchonal. Jaxtam ti yejat ka balyat an it yajtsik
uxnél ban it 6t’ balixtalab abal chablam yab ka
K’'ibchon.

An exobaltsik in pu'wal i trigo tin Kitsdjil an
koyoxnich
(Mt.12:1-8; Lk. 6:1-5)
23Jun i sdbado, xi ja'ich nin K’itsdjil an koydxnich,
na Jesus xe'ech bajunialeldb xon ti t‘ayadh i trigo
ani nin exadbaliltsik in tuju kin pu'u an trigo abal



MARKOS 2:24 X MARKOS 3:2

kin k’apu. 24 Utsan tdm enché' na Jesus k'al an
fariseotsik:

—Ka tela', ¢jant’0k’i tin t’ajal i t'ojlab na
exobaliltsik xi yab alwa' ka t'ajan tam in Kitsajil
1 koyOxnich?

25 Por tok’oyattsik enché' k’al na Jesus:

—¢Yabxe' jayK'i a ajyamaltsik xowa' in t’aja' na
Dabid junax Kk’al nin juniktsik tam ti bél ejat na
Abiatar, nin ok’l1ékil an pale'tsik? K'a'aytsik t’ajat
ani yab in ko'ol xata' kin k’apu. 26 Jaxtam ti ochich
na Dabid ban pulek atd xon tu k’ak'nab na Dios ani
in K’apu an pan xi pikbantsidh na Dios maske yab
jaja'in bijtsilkin k’apu. Tokot in bijtsil kin k’apu an
pale'tsik. Na Dabid yab u pale', porink’apujachan'
an pan ani in pidha' jeye nin juniktsik.

27Utsantsik jeye enché':

—Na Dios in jila' nin K’itsajil an koyoxnich abal
tin alwa'bil an iniktsik ani yab abal kin kd'oy jelti
jun i t'ojlixtalab. 28 Jaxtam, Nand', xin abadh abal
kin wenk’on neye tin inik, u ko'ol i awiltalab abal
ku ulu xowa' alwa' ka t'ajan tam in Kitsajil an
koyOxnich.

3

An inik xi teytemadh nin k’'ubak
(Mt. 12:9-14; Lk. 6:6-11)
1Tayil, ochich junina Jesus ban atd xon tu t’ajnal
an junkuntalab ani taja', ta' jeye ti k'wajat jun i
inik xi mulkanék in k’'ubak. 2 T&' jeye ti k'wajat
i atiklabtsik ti kwdchix abal u le'nab ka chu'tat
max na Jesus kin jeldha' an ya'ul tin K’itsajil an
koyodxnich, pos max kin jeldha', in chalpayaltsik

tdm kin 6lna'. 3 Utsan tdm enché' k’al na Jesus an
inik xi mulkanék nin kK'ubak:

—XKi kubey nu' junax ch’ejel.

4Utsan tdm enché' an atiklabtsik k’al na Jesus:

—¢Jant’éy alwa' ki taja' tam in Kitsgjil an
koyoxnich? ¢Ki t'aja' xowa' alwa' o xowa' yab
alwa'? ¢Alwa'xe' ki jeldha' an ya'ultsik o ki walba'
ka chemech?

Por yabtsik in ela' xan ti ka ték’on. > Na Jesus
chakuy ani t’e'pin tam tin teloloy xi ta' ti bukul
abal yabtsik t’ajat in 1é' kin exbay. In utsa' tdm
enché' an inik xi mulkanék nin k'ubak:

—XKa lujku na k’'ubak.

In lujku tdm ani jeley. 6 Kaletsik tdm an fariseot-
sik ani K’ale ti junkunal k’al in kidhtal na Erodes
abal kin chalpaytsik junax xan ti kin uwa' abal kin
ejto kin chemdha' na Jesus.

Junkun yan i atiklabtsik bin wdl an pujal

7Por na Jesus kK'ale bin wdl an pujal junax k’al
nin exobaliltsik ani wéwna K’al yan 1 atiklabtsik xi
tal Galilea. 8 Tam ti cho'6bnd ke na Jesus in t’ajal
an pakdha' labidh labandhaxtalab, ulich tdm xon
tiJaja' K'wajat yaniatiklabtsik xi tdl Judea ani xi tal
Jerusalén, xi tal Idumea, xi tal tin ejtsim kalel K’itsa
k’al an walja' Jordan ani xi tal jeye ban chabal
xi Tiro ani Sidén. 9 Jaxtdm na Jesus tin utsa' nin
exObaliltsik abal kin kd'oy t'ojojodhich jun i tan
xon ti ka balin max ka nich’ok’na k’al tin kwenta
nin yanil an atikldbtsik. 10 Kom ydnich xita' in
jeldhamal, ejtal an ya'ultsik tokot u nixk’axtsik abal
inlé'ka utey kin taka' na Jesus. 11 T4'jeye ti kK'wajat
xi ochadhtsik k’al i at’ax ejattalabtsik. Tam ka

chu'tat naJesus k’al jaja'tsik, u tudhlanal tin tamét
na Jesus ani u dhajnal t'ilomtsik chapik enché"
—iTata'i Chakamlab k’al a Dios!
12 por utsantsik abal yab kin ulu xitam ja' jeye
na Jesus.

Na Jestus in takuy xi lajuchab an abatwaletsik
(Mt.10:1-4; Lk. 6:12-16)

13 Tayil, k’adhiy na Jesus ba jun i ch’én ani in
kaniytsik xita' Jaja' in le'na' abal ka junikna k’al.
Tam ti ulichtsik xon ti Jaja' kK'wajat, 14 in takuy
tdm lajuchab i iniktsik abal ka xe'chin k’al Jaja'
ani abal kin aba'tsik kin t’ila' an alwa' t'ilab. 15In
pidha'tsik ti awiltalab abal kin jeldha'i ya'ultsik
ani kin kdldha' i at’ax ejattalabtsik. 16 Jé' k'wajat
nin bij xi lajuchdb in takuy: Jin u Simoén xin bijiy
jeye ta Pedro, 17 na Jakobo K’al nin kidhab Juan,
xXu chakamlabtsik k’al na Sebedeo. Jeché' chab in
bijiy jeye ta Boanerjes. Jeché' an bijlab in 1é' kin
uly, in chakdmiltsik i junkil &b. 18 Na Andrés, na
Felipe, na Bartolomé, na Mateo, na Tomads ani na
Jakobo, xu chakamlab k’al na Alfeo. Na Tadeo ani
na Simon; jeché' na Simon ja'ich xu tak’nal k’al an
junkunél xu bijyab kananista. 19 Takwyat jeye na
Judas Iskariote, xi tayil pidhnaxin an ta Jesus abal
ka chemdha.

U usnal na Jesus ke in ko'ol in chap an at’ax
ejattalab
(Mt.12:22-32; Lk. 11:14-23; 12:10)

Tayil, ochich na Jesus ba jun i ata junax k’al
nin exadbaliltsik. 20 Junkun juni ydn i atiklabtsik ke
asta nibalich u jolk’anal ti K’apul na Jesus ani nin
exObaliltsik. 21 Tam tin cho'dbna'tsik jeché' nin at

kidhtal naJesus, k’ale tiik’'tdb abal in chalpayaltsik
max olmanék na Jesus.

22Ulich jeye an ok’tsixtsik xin wildl nin tak’ixtal
na Dios, xi taltsik Jerusalén ani in ulaltsik enché":
Jeché' an inik k'wajat teykomte k’al an lej
at’ax, nin ok’lékil an at’ax ejattalabtsik ani k’al tin
chdp an lej at’ax tin kaldhal an at’ax ejattalabtsik.

23 Jaxtam tin kaniy na Jesus ka utey xon ti Jaja'
k'wajat xin ulutsik anchan'. In wiltsitsik tdm chab
Ox tikaw abal kin exbay an tsubaxtalab, in utsa'tsik
enché"

—¢Janti ne'ech kin ejto an lej at’ax kin kaldha'
tinba' xi kK'wajat bin itsich an iniktsik? 24 Max an
atiklabtsik xu tak’nal ba jun i bitsow ka k’'é'axin
kwene' ti kwene' ani ka péjéxin k’al in at kidhtal,
jachan'an bitsow ne'ech ka taley. 25 Anil jeye, max
xu k'wajiltsik ba jun i atd ka péjéxintsik, ne'ech ka
k’é'axin. 26 Max an lej at’ax ka k'wajay ti péjéx k’al
in at at’ax, yabich ne'ech kin ejto ti ok’lek. Ne'ech
ka ok’on nin awiltal.

27°Ni jun xita' ne'ech kin ejto ka ochich bin
K'im3d' jun i likat inik ani kin K’antsi xowa' in ko'ol
max yab kin wik’a' ok’ox. Tokot ne'ech kin ejto kin
Kk’antsi xowa' in ko'ol max kin wik’a' ok’ox.

28 "Tsubax tu utsdltsik, ke na Dios ne'ech kin
pakwlantsi ejtal tin walab an iniktsik ani an at’ax
odhbijixtalab jeye xu usnal. 29 Por xita' kin odhbi-
jiy an T’okat Ejattalab, yab jayk'i ne'ech ka pak-
wlantsat k’al na Dios; ne'ech ka jilk’'on walbidh
malilil i K’ij.

30 Anchan' tin ulu na Jesus kom u usnal ke Jaja'
inko'ol juniat’ax ejattalab.

Nin nana' ani nin kidhabtsik na Jesus
(Mt. 12:46-50; Lk. 8:19-21)

31Ulich tdm nin nana' ani nin kidhdbtsik na Jesus,
in abna' ka kantsin an ta Jesus ani jaja'tsik jilk’'on
eléb. 32 Utsan tdm enché' na Jesus k’al xi ta' ti
buxutsik wililil xon ti Jaja' K'wajat:

—Na nana' ani na kidhabtsik ta' k'wajat nu' eléb
ani ti ayal.

33 Por utsantsik enché' k’al na Jesus:

—¢A exldltsikxe' xita' ja' nu ndna' ani nu
kidhabtsik?

341n tela' tdm xi ta' ti buxutsik wililil ani in ulu
enché'

—TJeché'tsikja'ich xi k'wajattsik jeltinundna'ani
jelti nu kidhdbtsik. 35 Pos xita' in t'ajal xowa' in 1€
na Dios, jachan'ja'ich nu kidhéb, nu ixdm ani nu
nana'.

4

Anjunbaxtalab k’al tin kwenta an om inik
(Mt.13:1-9; Lk. 8:4-8)
1Junik’j, naJesus tujey juni ti ok’tsix bin wdal an
pujal, junkun yan i atiklabtsik xon ti Jaja' K'wajat
ani wiliyat. Jaxtam ti balin na Jesus ba jun i tan xi
k'wajat ban pujal ani buxkan, an atiklabtsik jilk’on
tin wdl an pujal. 2In ok’tsitsik tdm ydn xata', por
k’al i junbaxtalabk’i. Tam ti exomich in ok’tsal, in
utsa'tsik enché"
3—Ka ach’a'tsik jeché' an junbaxtaldb xi ne'ech
tu tiltsi: Jun i K’ij, kale jun i inik ti buk’ul iyalab
bin ale. 4 Tam ti exomich in buk'wal an iyalab,
taltsik kwajlan ban bél, ulich an ch’ichintsik aniin
Kapu. > Taltsik an iyaldb, kwajlan ban t'ujublom

xon ti yab lej owtsik an lukuk ani jik’at ti ixk’an.
6 Por tam ti yajbé an k’ak’al, bat’ey ani kom yab
owtsik tin ko'ol nin ibil, wayey. 7 Taltsik an iyaldb
kwajlan ban Kidhlom, pakey an kK’idhtsik ani in
paxK’iy an t’ayablab ani yab xata' in ké'oy. 8 Por
taltsik an iyalab kwajlan xon ti alwa' an chabal,
ixk’an, pakey anilabey t’ajat. Taltsik, k’al jun tokot
an iyalab xi t'ayan, in kd'oy jun inik laju itsixlek;
taltsik, ox inik ani taltsik, bo' inik.

9In utsa'tsik tdm enché' xi ta' ti K'wajattsik:

—Xita' in ko'ol nin och’oxtal alwa', kin exbay
xowa'u ulal.

Xant'ok’i tu ok’tsix na Jesus k’al i junbaxtaldabk’i
(Mt. 13:10-17; Lk. 8:9-10)

10Tayil, tam ti jilk’onich kwetém na Jesus, konyat
k’al xi ta' ti k'wajattsik jeye k’'unat junax Kk’al xi
lajuchab an exodbaltsik xant’éy in 1é' kin ulu jachan'
an junbaxtaldb xin ulu. 11 Utsantsik enché':

—Tata'tsik, ti pidhal na Dios ka cho'6bna' xowa'
in ko'ol yab tejwa' k’al tin kwenta xan ti Jaja' tu
tak’ix. Por xi yabtsik tin beldl, tokot u ok’tsaltsik
k’al i junbaxtaldab. 12 Abal anchan', maske in
chu'taltsik, por jayki max yab in chu'tal; in
ach’altsik, por yab in exbayal. Anchan' yab ne'ech
ka uteytsik k’al Nand' abal ku pakwlantsi tin
walastalabiltsik.

Na Jests in wila' xant’éy in lé' kin ulu an junbax-
talab k’al tin kwenta an om inik
(Mt.13:18-23; Lk. 8:11-15)
13 Utsantsik jeye enché":
—¢Yab a exbayaltsik jeché' an junbaxtalab? Pos
max yab a exbayaltsik, ¢jan ti ne'ech ka ejto ka

exbaytsik xi mds an junbaxtaldb? 14 An inik xu
buk’ul iyalab, in junwal jelti xin t’ilal nin kdwintal
na Dios. 15Xowa' u tdmnal kK’al taltsik an atiklabtsik
xin ach’al nin kdwintal na Dios, in junwal jelt xan
ti tmun K’al an iyaldb xi kwajlan ban bél. Tam
in ach’amalich, u utuknab K’al an lej at’ax ani u
t'ajnal kin uk’tsi xowa' in ach’dmal. 16 Xowa' u
tdmnal k’al xi K'e'et an atiklabtsik, in junwal jelt
xan ti tamun K’al an iyaldb xi kwajlan xon ti yab
lej wa'ach an lukuk. In ach’al nin kawintal na

Dios ani in bach’'wal k’al i kulbétaldb. 17 Por eb
itsichk’l, jaxtam ti yab u owel an kulbétalab; pos

tam kin tamu jun xata' yajtsik o ka at’antsik abal
in bach’dmal nin kdwintal na Dios, in jilaltsik Kin
bela'. 18 Xowa' u tdmnal K’al xi k’e'ettsik, in junwal
jelt xan ti tamun KkK’al an iyalab xi kwajlan ban
K’idhlom. In ach’altsik nin kdwintal na Dios, 19 por u
chalpaxtsik t’ajat k’al xowa' in 1é'tsik kin t’aja’ ani
u k’ambiyabtsik k’al an tumin abal in chalpayaltsik
ke an tumin u K’ijjidhmédhom. In 1€é'tsik jeye t’ajat
kin kd'oy ejtal xowa' wa'ach. Jaxtdm, max ja'ich
tokotin chalpdmtsik ech’ek’i, in uk’tsal nin kawintal
na Dios ani yab u t'djnal ni jun xata' alwa' ba
jaja'tsik. 20 Por xowa' u tdmnal K’al xi k’e'ettsik, in
junwal jelt xan ti tdmun K’al an iyalab xi kwajlan

ban chabdl xi alwa'. Tam in ach’altsik nin kawintal
na Dios, in bach’'wal ani in belaltsik k’al yantam

in ejattal. Jeché'tsik in junwal jelti an t’ayablab
xi labey t’ajat. Taltsik, k’al jun tokot an iyalab xi
t'ayan, in pidhna' jun inik laju itsixlek, taltsik in
pidhna'oxinikitsixlek ani xi taltsik, in pidhna' bo'
inik.



MARKOS 4:21 xvii MARKOS 4:29

Anjunbaxtalab k’al tin kwenta an tajbaxtalcdb
(Lk. 8:16-18)

21Utsantsik jeye enché':

—c:Awxe' U let’k’oyab jun i tajbaxtalab abal ka
paxKk’iyat k’al jun i kajon o abal ka k'wajba bin al i
waytalab? jYaba'l An tajbaxtaldb ulet’k’oyab aniu
k'wajbab t'ek’at abal ka tajbaxin alwa'. 22 Pos yab
wa'ach ni jun xata' chinat xi yab ne'ech ka xalk’a
tayil, nibal wa'ach ni jun xata' yab tejwa' xi yab
ne'ech ka cho'6bnd. 23 Max a ko'oltsik a och’oxtal
alwa', ka exbaytsik xowa' u ulal.

24 Utsantsik jeye:

—Kako'oytsiki kwenta k’al xowa' exom a ach’al.
Max weé' i chaplab ka t’aja'tsik abal ka exbay, wé'
jeye ne'ech ki pidhantsik ka exbay k’al na Dios.
Por max yanichdaplab ka t’aja'tsik, yan jeye ne'ech
ki pidhantsik ani mas t’ajat ne'ech ki pidhan ka
exbaytsik k’al na Dios. 25 Xin exbayaltsik, ne'ech
ka tolmiyat mas k’al na Dios abal kin exbay; ani
xiyabin lej exbayal, ne'ech ka t’ajan kin uk’tsitsik
k’al na Dios xowa' wé' in exbayamal.

An junbaxtalab k’al tin kwenta an iyaldb xu
pakel

26 In ulu jeye enché' na Jesus:

—Xantutak’ixna Diosin junwaljeltijuniinik xi
k’ale ti 6m bin ale. 27 Tam dmamadhich, ne'ech tam
ka K’aléch ti wayal ani tam ka tsudhey ne'ech ka
ch’akay. Anianchank’i, tsudhélutajk’analuwat’el
an k’ij. Lejat an iyalab u ixk’anal ani u pubel, por
jaja' yab in cho'éb xan ti. 28 An chabal ja'ich nin
ixk’andhal an t'ayablab ani in pubedhdal. Ok'ox u
xeknal, u wixnal ani tayil u walim. 29 Tam Kkin

bajuch nin yéjnék an t'ayablab, an dhabal ne'ech
tdm kin junkuntsich an tin walil abal in bajumalich
an K’ij ka junkuwat.

An junbaxtalab k'al tin kwenta in itsich an
mostasa
(Mt. 13:31-32; Lk. 13:18-19)

30In dntsi ti kdw ani in ulu jeye enché':

—Ne'ech jeye tu tiltsitsik K’e'et ti junbaxtalab
abal tu o6ltsi xan tu tak’ix na Dios. 31 In junwal
jelt in itsich an mostasa. Jeché', ja'ich an iyalab xi
mas ts’itsik xu t’aynal teché' ti k’ay'l4, 32 por tam
t'ayadhich, u ixk’anal ani u pubel mas ké xi K’'e'et
an t’'ayablabtsik. In kd'yal t'ajat pakdha'in k'we'él,
in ko'yal t’ajat i chalam ani an ch’ichintsik in t’ajal
taja' nin pak'w.

Xant’ok’i tu ok’tsix na Jesus k’al i junbaxtalab
(Mt. 13:34-35)

33 Anchan' ti ok’tsintsik an ti tsubaxtalab k’al
na Jesus. Yan ijunbaxtalab tiltsintsik jelti jeché'

abal ka ok’tsintsik xantik’i kin ejtotsik kin exbay.
34Tokot k’al i junbaxtaldbk’i tin ok’tsaltsik, por nin
exObaliltsik, in wiltsal ejtal xowa' in 1é' kin ulu an
junbaxtalab tam k'wajatichtsik kwetém.

NaJesusin kubdha' tiwaw'nal anik’ ani ti mulak’
anja'
(Mt.8:23-27; Lk. 8:22-25)
35Tamtidhamuchjachan'ak’its4,in utsa' enché'
nin exadbaliltsik:
—Wana ku wat’ey jun pak’e' pujal.
36 In jila' tdm an atiklabtsik xi ta' ti K'wajat bin
wal an pujal ani k’aletsik k’al an tan xon ti k'wajat
balidh. Ta'jeye ti k'wajat i atiklabtsik ba k'e'et i

tantsik ani k’ale jeye kin junikna' na Jesus. 37 Jun
jik'towale ti tujey ti waw'nal jun i chapik ik’ ani in
muldk’indha' an ja'. Ochich an ja' ban tan ke asta
wé'ich t'ajat ka ts’utsich an tan k’al an ja'. 38 Na
Jesus K'wajat ti wayal ba jun i latsik’lab tin kux
an tan. Bakyat tdm k’al nin exdbaliltsik ani utsan
enché':

—ijok’'tsix! ¢Yabxe' a 6dhal ti kwenta max ku
lupun?

39 Ch’akay tdm na Jesus in k’'wiya' an ik’ ani in
utsa' enché' an pujal:

—iKi chamk’an! jYabich ki K'uchun!

Tamk’i ti kublan ti waw'nal an ik’ ani jilk'on
chamamadh tajat. 40 Utsan tdm enché' an
exobaltsik kK’al na Jesus:

—¢Jant’0k’i ta jik’éltsik ani jant’ok’i ti yabtsik tin
belal?

41 Jik’eytsik t’ajat ani u Utsdxtsik jun ani jun
enché'

—¢Jant’'om awiltalab in ko'ol jeché' an inik abal
u axtsinal tam kin tawna' an ik’ ani an pujal?

)

An inik xi Gadara xi ochadh k'al i at'ax ejat-

taldbtsik
(Mt. 8:28-34; Lk. 8:26-39)

1 Ulichtsik tdm jun pak’e' pujal ban chabdl xin
bij Gadara. 2 Tam ti na Jesus exomich ti kalel ban
tan, ulich jun i inik xi kK’'wajat ochadh k’al i at’ax
ejattalab. Jaja' tal xon tu jolyab an chemélomtsik
3abal taja'ich u k'wajil; kom wat’ats ti olmanékich,
yabich u ejtowab ka yak'wan, nibal ka wik’an k’al i
pat’al. 4Yantalich wik’tsidh tin akan ani tin k'ubak

k’al i pat’al, por tayidh in t’apyal ani in mu'wal an

pat’al. K'al nijun xita' tu ejtowab ka atd. 5 Akal i K’ij

u xe'chinal ti dhajnal ban ch’énlom, ban jolimtalab

ani in ch’ojbédhal tinbd' k’al i t'ujub. 6 Tam ti 6w

chu'tat naJesus, djlach an inik abal kin utukna' ani

}ud,hlan tin tamét. 7 Ani kawidh ti utsan enché' na
esus:

—TJesus, xi Chakamlab k’al na Dios xi pulek t’ajat,
¢jant’éy a 1é' k'al nand'? Tu kontsal kK’al tin bij na
Dios abal yab ti kin lej wat’pintsi an ti yajtsiktalab.

8 Anchan' tin ulu abal k'wajatich ti usnal enché'
k’al na Jesus:

—jAt’ax ejattalab, ki kale ba jeché' an inik!

9 Konyat tdm enché' an at’ax ejattalab k’al na
Jesus:

—¢Jan ta bij?

Jaja' ték’'on enché'":

—Nana' u bij Lejion, kom yan t’ajat tu €éb.

10pakabédhd t’ajat na Jesus k’'al jun ti éb an at’ax
ejattalab abal yab ka abantsik pil chabdl ti k'wajil.
11 Komta'tixe'ech taja' utatban ch’ényaniolom ti
K’apupul, 12 pakabédha na Jesus k’al ejtal an at’ax
ejattalabtsik enché':

—Ti ku walka' ku ochich ban olomtsik xi na'
xe'ech. ] ] _
13 Tok’'ontsat tdm k’al na Jesus xowa' in konoyt-

sik, kale tdm an at’ax ejattalabtsik ban inik ani
ochich ban olomtsik. Chab mil x6na' in yanil an
olomtsik, bololdl ti k’ale adhik ban ch’én, in pet’na’
tinba' ban pujal ani taja' ti lupuntsik.

14 Ajléchtsik tam an belkol olomtsik, k’ale ban

bitsow ani bin waltsik an bitsow abal Kin t'iltsi
an atiklabtsik xant’éy tdmun. An atiklabtsik xu

k'wajil ba jachan' an bitsow Kaletsik tdm kin
chu'u xant’éy tdmnék. 15 Tam ti ulichtsik xon ti
Kk’'wajat na Jesus, chu'tat an inik xi teykOmtewi'ik
k’al an at’ax ejattalabtsik, buxulichki, xeketlidhich
ani juntam anik’ijich. Jik’ey an atiklabtsik xi ulich
ti telom. 16 Xin chu'utsik xant’éy tdmun k’al an inik
xi k'wajatwi'ik teykomte k’al an at’ax ejattalabtsik
ani xant’éy jeye tdmun k’al an olomtsik, ja'ich k’al
ti t’iltsin an atiklabtsik xi ulich. 17 Tujey tam ti
pakabédhab na Jesus k’al an atiklabtsik abal ka
kaléch ba jachan'an chabal.

18 Tam ti na Jesus exomich ti ochel ban tan,
an inik xi teykomtewi'ik k’al an at’ax ejattalab in
pakabédha' na Jesus abal ka juna jeye k’al Jaja'.
19Por na Jesus yab in le'na', tokot in utsa' enché':

—Ki k’aléch ta k'imd' xon ti K'wajat na ja'ubtsik,
ka t’iltsi ejtal xant’éy ti t'ajtsdmal an Ok’6xlab ani
xan ti ko'ontsamal ti yajnantsixtalab.

20 K'ale an inik ani tujey tdm kin tiltsi an
atiklabtsik xu k’'wajil ba xi laju an bitsowtsik xu
tak'nal Dekapolis an ti pakdha' labidh labandhax-
taldb xowa' t’ajtsin k’al na Jesus. Tam tin ach’a'tsik
xowa' t'iltsin, labantsik t’ajat.

Nin tsidhanil na Jairo ani an mimlab xin taktsi tin
k’'udhk'umil na Jestis
(Mt. 9:18-26; Lk. 8:40-56)

21 Ochich tdm na Jesus ban tan ani tam ti ulich
junijun pak’e' pujal, yani atiklabtsik junkun wililil
xon ti k'wajat na Jesus. 22 Ulich jun i inik xin bij
ta Jairo xu ok’lek jeye ban atd xon tu t’ajnal an
junkuntaldb. Tam ti chu'tat na Jesus, tudhlan na
Jairo tin tamét 23 ani pakabédhda enché':

—Nu tsidhanil exomich ti chemel, jala' ka puntsi
an ta k'ubak bin t'u'ul abal ka jeley ani yab ka
chemech.

24 K’ale tdm na Jesus k’al na Jairo ani yan
k’'ale ti juniknax. K’al nin yanil an atiklabtsik, u
nich’ok’ndbich t'ajat na Jesus. 25 T4' jeye ti k'wajat
jun i mimlab xin kidhbayamalich lajuchab i tamub
ti ya'ul k’al i lakumtaldb ani yab u jelél. 26 In
watnamalich t'ajat yajtsik kK’'al yan i ilalixtsik, in
pakumalich ejtal nin tuminal ti ildlnal, por yab u
elabmél; mds tokot yaw'lachich. 27-28 An mimlab
in ach’dmal an pakdha'labidh labandhaxtalab xin
t'ajal na Jesus ani in chalpayal enché": “Max ku
ejto ku taktsi tin k'udhk'umil, ne'ech kin jeley.”
Jaxtam ti utey tin yanil an atiklabtsik xi ta' ti
tal, in utukna' na Jesus tin kux ani in taktsi tin
Kudhk'umil. 29 Tdmk’i ti kublan ti ya'ul ani in
cho'ébna' abal jeléch. 30Na Jesusinach’a' abal jeley
jun xita' k’al an chaplab xin ko'ol, chaw'k’in ani
konoxin enché"

—¢Jita' tin taktsi tu K'udhkumil?

31Utsan tdm enché' k’al nin exobaliltsik:

—A teldlich pé jé' k'wajat yan i atiklabtsik ti
K'ich’k’0m, ani ¢bél a konyal xita' ti taka'?

32 Por na Jesus in teloloy putdl abal kin chu'u
xitam ja' na takxinék. 33 Utey tdm an mimlab ani
tudhlan tin tamét na Jesus u wipipil k’alijik’ib abal
in cho'ob xant’éy tdmnék k’al jaja'. An mimlab in
utsa' ejtal na Jesus k’al tin kwenta xowa' in t’ajam.
34Utsan tdm enché'k’'al na Jesus:

—Mimlab, i jeley abal i belmach. Awil ki k’aléch
tsububudh a itsich, i jeléch k’al an yaw'lach xa
ko'olwi'ik.

35Tam ti na Jesus bél kK'wajat ti t'ilom, ulich chab
Ox 1 iniktsik xi tal tin K'ima' na Jairo ani utsan
enché"

—Na tsidhanil chemech, yabich ka t'ojliy an
OKk’tsix.

36 Na Jesus in ach’a' xowa' ulwat ani in utsa'
enché' na Jairo:

—Yab ki k'wajay ta chalpax, ka bela' tokot abal
Nana' ne'ech ku ejto tu tolmiy:.

37 K’ale tdm na Jesus k’al na Jairo ani tokot in
walka' ka juniknd k’al na Pedro, na Jakobo ani na
Juan, nin kidhab na Jakobo. 38 Tam ti ulich bin
K'imd' jachan' an inik xu ok’lek ban ata xon tu
t’ajnal an junkuntaldb, in ach’a' abal K’ibalich t’ajat
an uk’il ani an dhajal abal chemech an tsidhan.
39 Ochich tdm na Jesus ban altd ani in utsa'tsik
enché':

—¢Jant’0k’1 ta uk’naltsik ani ta dhajnaltsik? An
tsidhan yab chemnek, u wayalk’i ti kK'wajat.

40 Jaja'tsik in labidhna'k’i tokot na Jesus. Ut-
santsik tdm k’al na Jesus abal ka kale ejtal eléb,
ochich ban altd xon ti k'wajat an tsidhan junkimte
k’al an tata'lab, an ndna'lab ani xi K'alnek an ti
junkiltsik. 41 In téynantsi tdm tin k'ubak an tsidhan
ani kawin arameo enché'

—Talita, kumi. Ti tének kaw, in 1é' kin ulu:
Tsidhan, ki ch’akay:.

42Tamk’i ti ch’akay ani beley jachan' an tsidhan
xin ko'ol lajuchab i tamub ani ejtaltsik xin chu'u
jeché', labantsik t'ajat. 43 Por utsantsik t’ajat k’al
na Jesus abal yab xita' kin t’iltsi xowa' in t’aja' ani
utsan kin pidha' ti K'apul an tsidhan.

6

Tam tina Jesus k'wajat ban bitsow xi Nasaret
(Mt. 13:53-58; Lk. 4:16-30)

1 Kale tdm taja' na Jesus junkimte k’al nin
exObaliltsik ani k’ale ban bitsow xon ti pubenek.
2Tam tin bajuch nin K’itsajil an koyoxnich, k’ale ban
ata xon tu t'ajnal an junkuntalab ani k'wajay ti
ok’tsix. K'al yan i atiklabtsik ti axtsin xowa' in ulu
anilabantsik t’ajat. U utsaxtsik jun ani jun enché':

—¢Jon' ti K'alnek kin exobna' jeché' xowa' in
ok’tsixnal?

In ulutsik jeye:

¢Jant’om wit'omtalab xi jeché' pidhnék ani jan
tin t'ajal an labidh labandhaxtalabtsik?

3In ulutsik jeye enché":

¢Yabxe'ja'ich an dhakum, nin chakdmil na Maria,
nin kidhab na Jakobo, na José, na Judas ani na
Simon? ¢Yabxe' teché' jeye u k’'wajil nin ixamtsik?

Jaxtam tu pojkab ani yab u beltsinal xowa' in
ok’tsixndl. 4 Por utsantsik enché' k’al na Jesus:

—Putalk’i tu k'ak’'ndb jun i tiltsix, tokotk’i bin
chabalil, k’al nin kidhtaltsik ani k’al xu k’'wajiltsik
bin k’ima' ti yab u k’ak’'nab.

5> Ja'ich k’al jeché' tin kwenta ti yab in ejto na
Jesus kin t’aja’ ni jun ilabidh labandhaxtalab taja'
bin bitsowil. Tokot in K’'wajba' nin k'ubak bin éb in
0k’ chab 6x i ya'ultsik ani in jeldha'. 6 Laban t’ajat
na Jesus abal yab beltsin k’al jaja'tsik. Kale tam
taja', k’ale kin loniy an kwentsaltsik xi taja' utat
aniin ok’tsitsik.

Na Jesus in aba' ti t'iltsix nin exobaliltsik
(Mt. 10:5-15; Lk. 9:1-6)

78 In junku tdm xi lajuchdb an exoébaltsik ani
in pidha' ti awiltalab kin kaldhantsi ti at’ax ejat-
talab xita' k'wajat teykomte k’al. In aba' chabtsik
ti chabtsik abal kin t’aja' xowa' utsan, por tam
ti yabél k’alnektsik, utsantsik abal yab kin juna'
xata' abal an bél; yab kin juna' i morral, nibal
i K’apnél, nibal i tumin, tokot kin juna' jun in
kwayab. 9 Utsantsik ke tokot kin juna' nin pajab
xin pajbim ani nin K'udhkumil xin k'wajbim, yab
kin juna'tsik chab. 10 Utsantsik jeye enché':

—Xowa'kich an kK'imadh xon ti ki bach’'wat, ki
k’'wajay taja' asta kin bajaw xowk’i ne'ech ki kale
ba jachan' an bitsow. 11 Max ki ulich ba jun i bit-
sow xon ti yab ki bach’'wat ani yab ti ki axtsitsik, ki
kale, ka tiniy an pojodh xi palenek ba na akan jelti
jun i exol abal kin cho'dbna'tsik ke yab alwa' xan
ti t'ajtsitsik ani ki k’aletsik tam pil bitsow. Tsubax
tu utsaltsik, ke tam kin bajaw xowk’i ne'ech an
lGjundhaxtaldb, an atiklabtsik xi yab ti bach’u xu
Kk'wajiltsik ba jachan' an bitsow, mas ja' pulek an
yajtsiktalab ne'ech kin bach’u ké an yajtsiktalab
Xi ne'ech kin bach’u an atiklabtsik xi k'wajinek
Sodoma ani xi Gomorra.

12 Kale tdm nin exdbaliltsik an ti t’iltsix ani in
utsal an atiklabtsik abal kin jila'ichtsik ti wal-
ablom ani ka utéchtsik ba na Dios. 13 Yan t'ajat
xin kaldhantsitsik ti at’ax ejattalab xi K'wajattsik
teykomte K’'al. Yan jeye i ya'ultsik in majuy K’al i
aséyte ani jeley.

Tam ti chemdhd na Juan xu Pujax
(Mt. 14:1-12; Lk. 9:7-9)

14 An pulek tak’ix Erodes in ach’a' xowa' in t’ajal
na Jesus kom putalki tu t'ilnal ejtal xowa' in t’ajal.
Jaxtam tin ulu enché"

—]Jeché' ja'ich x0na' na Juan xu Pujax, xi
chemdha ani xo' ejnekich ti it; jaxtam tin
ko'ol an awiltalab abal kin t'aja' an labidh
labandhaxtalabtsik.

15Xi k’e'ettsik in ulal enché':

—]Ja'ich an t’iltsix xin bij Elias.

Taltsik in ulal:

—TJa'ich jun i t'iltsix jelti an weje' t'iltsixtsik.

16 Tam ti na Erodes in ach’a' xowa' in ulal an
atiklabtsik, in ulu tdm enché"

—TJeché'ja'ich na Juan xu Pujax, xinand'uabna'
ka kotsin tin 6k’ ani xo' ejnekich ti it.

17 Xowa' tdmnék ja'ich jeché': na Erodes in
abnamal ka balyat ban wik’axte' na Juan xu Pujax
wik’adh k’al i pat’dl k’al tin kwentak’i na Erodias.
Jeché' na Erodias, k'wajat tomkidh k’al na Felipe,
nin kidhab na Erodes, por na Erodes junkun k’al
jeché' an mimldb ani in t’aja' tin tomtal. 18 Jaxtam
ti utsan enché' na Erodes k’al na Juan:

—Yab t’'ajat alwa' abal a t’'ajamal ta tomtal na
atmul.

19 Na Erodias in at’dl t'ajat na Juan ani in 1é' kin
chemdha', por yab in ejtowal 20 abal na Erodes in
cho'ob alwa' ke na Juan, ja'ich jun i lujat inik ani
t'okat, jaxtdm tin jik'nal. Jaxtam ti yab in walkal ka
chemdhana]Juank’alna Erodias. Maske na Erodes
yab in lej exbantsal alwa' xowa' in ulal na Juan,
u jilk'onal t’ajat ti chalpax tam in axtsal an tin
tak’ixtal k’al yantam i kulbétaldb. 21 Por na Erodias
in ela' an k’ij abal ka chemdhd na Juan, tam ti

na Erodes in ajibna' nin tamubil ani t’ajtsin jun i
pulek kK’apuxnich an pakdha' awiltalab, an pakdha'
ok’lek soldadotsik ani ejtal an ultalab t’djodhtsik
xi Galilea. 22 Tam ti exomich an K’apuch, ochich

nin tsidhanil na Erodias ani bixmach. Na Erodes
ani ejtal xi kanidhtsik, wat’ats tin kulbetna' xan

ti bixmach an tsidhan, jaxtdm na Erodes tin utsa'
enché' an tsidhan:

—Ti kin kontsi xowa' ka le'na' ani ne'ech tu
pidha'.

23 Ani in utsa'lej tsubax enché':

—Ne'ech tu pidha' xowa' ti kin kontsi, maske ti
kin kontsi asta junax ch’ejel an chabal xu tak’yal.

24 K’ale tdm an tsidhan kin konoy nin néna' ani
in utsa' enché':

—¢Jant’éy ku kontsi?

Utsan enché' k’al nin néna":

—LKa kontsi tin 6k’ na Juan xu Pujax.

25 Witsiy tdm dhubatk’i an tsidhan xon ti K'wajat
an pulek tak’ix ani in utsa' enché':

—U 1é' ti kin pidha' xo'ich balidh ba jun i talab
nin 0k’ na Juan xu Pujax.

26 An pulek tak’ix wat’ats ti t'e'pin tam tin ach’a’
xowa' kontsin, por kom yab in le'na' ka jilk’on tid-
hetdl tin tamét an ajiblomtsik, ko'ol in t’aja' xowa'
kontsin. 27 An pulek tak’ix in aba' jun i soldado
abal ka tsi'dhantsat tamki tin 0k’ na Juan. Kale
tdm jachan' an soldado ban wik’axte' ani in kotsi
tin 6k’ na Juan. 28 Tsi'dhantsat tdm ba jun i talab,
pidhan an tsidhan ani an tsidhan in juntsi nin
nana'.

29 Tam ti nin exo6baliltsik na Juan in cho'ébna'
xant’éy in tamumal na Juan, k’ale kin dhaytsi tin

putdlil nin t'u"dl ani in juna'ichtsik tdm abal kin
joliy.

Na Jesus in k’apundha' bo' mil i iniktsik
(Mt. 14:13-21; Lk. 9:10-17; Jn. 6:1-14)

30 Mas tayil, witsiy an abatwaletsik xon ti K'wajat
na Jesus ani in tiltsitsik xowa' in t'ajamaltsik ani
xowa' in ok’tsixndmal. 31 Utsantsik tdm enché' k’al
na Jesus:

—Wana xon ti yab xita' u k'wajil abal ki ejto jun
wé' tu koyol.

Anchan' ti utsantsik abal yan an atiklabtsik xu
ulel ani xu Kalel ani nibalich u jolk’analtsik ti
Kapul. 32 Balintsik tdm ba jun i tan ani k’ale xon
ti yab xita' u k'wajil abal kin ejtotsik ka k’'wajay
kwetém. 33 Por k’al yan ti chu'tat tam ti K'aléchtsik
ani exla na Jesus abal ta' jeye ti ne'ech. Jaxtam
an atiklabtsik xi tdl ba putalk’i an bitsowtsik, adhik
ti k’ale xon ti ne'ech ka ulich na Jesus k’al nin

exObaliltsik_ani ok'oxtsik ti ulich. 34 Tam ti na
Jesus kale ban tan, yanich t'ajat an atiklabtsik ta'

ti K'wajat taja'. In ko'ontsi t’ajat ti yajnantsixtalab
abal k’'wajattsik jelti borrego xi yab in ko'ol xita'
k’al ti ka beletnd. Ani yan xata' ok’tsintsik k’al na
Jesus. 35 Tam ti wdkléch, utey nin exobaliltsik ani
utsan enché' na Jesus:

—Exomich ti dhamul ani teché' yab xita' u
k’'wajil. 36 Ka aba' an atiklabtsik ban atatsik ani ban
kwentsaltsik xi teché' utat abal kin ch’a'ay xant’éy
kin K’'apu, pos teché' yab xata' wa'ach xant’éy kin
K'apu.

37Por tok'oyattsik enché' k’al na Jesus:

—Ka pidha' tata'tsik ti k’apul.

An exObaltsik tok'on enché':

—Yab ne'ech ki ejto, pos ne'ech ki yéntsi chab
1 bo' inik 1 denariotsik abal ki ch’ay'tsi ti kK’apnél
ejtal jeché' an atiklabtsik.

38 Konyattsik tdm enché' k’al na Jesus:
¢Jay ipan a ko'oltsik? Ki k’ale ka chu'u.

Kaletsik tdm kin chu'u ani tam ti witsiy in utsa'
enché' na Jesus:

—I ko'ol bd'ipan ani chébito'ol.

39 Na Jesus in aba' nin exobaliltsik abal kin utsa'
an atiklabtsik ka buxkan kwene' ti kwene' ban yax
tom, 40 ani buxkantsik tdm ti kwene'tsik. Taltsik an
kwene' ti bo' inik, an xi K’e'et an kwene' ti chab
inik 14ju. 41 In bach’u tdm na Jesus xi bo' an pan
ani xi chab an to'ol, in tela' walk’i' ani in pidha' ti
jalbintsixtalab na Dios. Tam tin t’ajamich jeché', in
peja' an pan ani in pidha'ich tam nin exdbaliltsik
abal kin pidha' an atiklabtsik. Anchan' jeye tin
t'aja' k’al xi chdb an to'ol. 42 Ejtaltsik K’apuch asta
ajwé 43 ani bél junkuwat lajuchdb i éx ts'utsutsik
k’al an pejadh pan ani an pejadh to'ol xi jilk’onich.
44 Nin yanil xi k’apuchtsik, bo' mil i iniktsik.

Na Jestus beley bin ebtsik an ja'
(Mt. 14:22-27; Jn. 6:16-21)

45 Tayil, na Jesus in aba' nin exdbaliltsik ka balin
ban tan ani ka okxin ka K’ale jun pak’e' pujal ban
bitsow Betsayda, lejat Jaja' in abal an atiklabtsik
ka K'aléch tin k’'imd'. 46 Tam tin tala' abdmich ka
k’'aletsik, k’adhiy ba jun i ch’én ti 6l. 47 Tam ti
akléch, an tan k'wajatich junax ch’ejel an pujal ani
na Jesus jilk’onék kwetém ban chabal. 48 Na Jesus
in chu'u nin exdbaliltsik ti xaltsix k’al yan i chaplab

abal u nixk’dbtsik k’al an chapik ik’ ani jaxtam ti
yab in ejtowaltsik kin beldha' an tan. Tam ti dha-
jaw akalich, na Jesus beley bin éb an ja' asta xon
talat ti k'wajattsik ani wala' ka jek’'wattsik. 49 Por
tam ti chu'tat ti belal bin éb an ja', an exdbaltsik
in chalpay max i labax ani dhdjantsik. 50 K’al ejtal
ti chu'tat ani jik’eytsik t’ajat. Por Jaja' in utsa'tsik
enché"

—iKalikedha'tsik tabd'! Nand', yab ki jik’eytsik.

51 Ochichich tdm na Jesus ban tan xon ti
k'wajattsik ani tsusbél ti kublan ti waw'nal an
ik’ Nin exobaliltsik laban t’ajat ani u jik’éltsik
52 gbal yabél in exbaydmaltsik xant’éy in 1é' kin
ulu tam tin yanedha' an pan, pos yabtsik t’ajat in
ejtowal kin exbay.

]\ga Jesus in jeldha'i ya'ultsik ban chabdl xi Jene-
sare
(Mt. 14:34-36)

53 Tam tin watna'ichtsik an pujal, ulich ban
chabal xin bij Jenesaret ani taja' tin wik’a' an tan
tin wal an pujal. >4 Tokot ti kaletsik ban tan,
dhubatk’i ti exld na Jesus. 55 An atiklabtsik xu
Kk'wajil ba jachan' an chabal, adhiktsik ti k’ale
tuk’i tuk’i abal kin iK’i' an ya'ultsik kwachat ban
chayte' ani Kin juna' asta xon ti kin ach’a' xe'ech
na Jesus. 56 Xontik’i ka ochich ban ts’itsik bitsow,
ban pakdha' bitsow o ban kwentsaltsik, u pak-
abédhab abal kin walka' ka taktsin tin waltsik nin
k’'udhk'umil k’al an ya'ultsik. Ejtaltsik xita' k’al tu
taknal, u jelél.

7

Xowa'k’al tu ch’d'nal ni ejattal
(Mt. 15:1-20)

1 Utuknd tdm na Jesus k’al an fariseotsik ani
k’al chab 6x i oKk'tsixtsik xin wildl nin tak’ixtal
na Dios xin jilam dhutsadh na Moisés xi taltsik
Jerusalén. 2Jaja'tsik in chu'u ke taltsik nin exdbalil
na Jesus u k’apul yab t'akadh nin K'ubak, jaxtam
ti kawyattsik abal yab in t'aka'tsik nin k'ubak xan
ti yejat kin t’aja'. 3 (Pos an fariseotsik ani ejtal
Xi mas an judiotsik, in wewkdmtsal tin tak’ixtal
nin weje' pakéliltsik, yabtsik u k’apul max yab kin
t'aka' ok’ox nin kK'ubak yénil. 4 Tam ka witsiytsik
ti ch’a'um, max yabtsik in t'akdm nin k'ubak xan
ti yejat kin t’aja', yabtsik u K’apul ani yan mas
xata' xowa' in ujndmaltsik in t’ajal. Anil jeye, in
t'akaltsik an balixtalab, an pat’al balixtalab ani an
koytaldb xon tu jedhkanal tam u k’apul.) 5> Konyat
tdm enché' na Jesus k’al an fariseotsik ani k’al an
ok’tsixtsik xin wildl nin tak’ixtal na Dios:

—¢Jant’0k’i na exobaliltsik ti yab in Ontsal Kin
wéwnantsi tin tak’ixtal ni weje' pakéliltsik abal u
k’apultsik yab t'akadh nin k'ubak?

6 Ték’'oyattsik tdm enché' k’al na Jesus:

—iK'ambixtsik! Tsubax t’ajat tin ulu an t’iltsix
Isaias k’al tata'tsik ta kwenta, tam tin dhutsa'
enché':

Jeché' an atiklabtsik k’al in wi'k’i tin K’ak’nal,

por nin ejattal 6w t’ajat ti K'wajat k’al Nana'.

7Yab xata' in jalbil xan tin k’ak’naltsik,

pos tokot in ok’tsixnaltsik in tak’ixtal i iniktsik.

8 Tatd'tsik yab a t’ajdl ti K’'ij nin tak’ixtal na Dios
abal tokot a wéwndl xowa' in t’ajal an iniktsik. A

t'akaltsik an balixtalab xa éyndltsik ka uxna'aniyan
mas xata' a t’ajdltsik jelti jeché'.

91In Ontsi ti kdw na Jesus ani in utsa'tsik jeye
enché':

—Yab a t’ajdltsik ti K’ij nin tak’ixtal na Dios abal
a Ontsaltsik tokot ka wéwna'tsik xowa' in t’ajal an
1n1kt51k 10 Pos na Moisés in ulu enché': “Ka
k’ak’na' na tata' ani na nana", ani “Xita' kin odhbi-
jiy nin tata' o nin ndna', yejat ka chemdhda.” 11 Por
tata'tsik a ulal ke jun xita' awil kin utsa' enché'
nin tata' o nin nana': “Yabich ne'ech ku ejto tu
tolmiy, pos ejtal xowa' u ko'ol u pikbantsdmalich
a Dios.” 12 Ani max jun xita' kin utsa' anchan'
nin pakéliltsik, a ulaltsik ke yabich tdm yejat kin
tolmiy. 13 Anchan', a t’ajalichtsik jelti max yab
xata' in jalbil nin tak’ixtal na Dios abal tokot a
t'ajaltsik xowa' 1 jiltsinék k’al na weje' pakéliltsik.
Ja'ich tokot a ok’tsixnal ka t’ajan ani jeché' yab
in tak’ixtal a Dios. Ani yan mads xata' a t’ajal jelti
jeché'.

14 In kaniy tdm juni na Jesus ka utey an
atiklabtsik ani in utsa'tsik enché"

—Kaach’a'tsikalwa'xowa'ne'ech tuutsa' anika
exbaytsik. 15 An inik yab u ch’d'nal nin itsich k’al
xowa'in K’'apal, u ch’é'nal k’al xowa' yab alwa' in
chalpayal tin itsich ani kin t’aja'. 16 Max a ko'oltsik
na och’oxtal alwa', ka exbaytsik xowa' u ulal.

17 Tayil, tam ti na Jesus in jila'ich an atiklabtsik
ani ochich ban ata, utsan tam k’al nin exodbaliltsik
kin wila' an junbaxtaldb xin ulu. 18 Utsantsik
enché':

—¢Yabxe' teye a exbayamaltsik?  ¢Yabxe' a
cho'dbtsik ke ni jun xita' yab u ch’é'nal nin itsich

k’al xowa' in k’apal? 19 An k’apnél yab u ochel bin
itsich an inik, u K’alel bin tsukul ani tayil ne'ech
kin wak’la' alte'.

Anchan' tin ulu na Jesus abal kin xalk’a' ke
xowa'kich an k’apnél yab tu ch’o'tsal an ti itsich.
20In ulu jeye enché'

—U ch’é'nal nin itsich an inik k’al xowa' in
chalpayal yab alwa' ani kin t’aja'. 2! Pos xowa'
k'wajat alk’idh bin itsich an iniktsik, ja'ich k’al
tu t'ajnal kin kd'oy an at’ax chalab. K’al jachan'
an at’ax chalab, k’'al tu t’ajnal ka junkun Kk’al xi
yab in tomtal. Wa'ach jeye xi yab u tomkinal,
u ani' junkunalk’i. Wa'ach xu chemdhax, 22 xu
kwé', xi ch’e'ne', xin t’ajtsal ti at’axtalab xi K'e'et,
xu kK’ambix, xin jilal tinba' ka 6xna k’al xowa'kich
1 at’axtalab, xin teldl k’al i chakub xowa' in ko'ol
k’e'et, xu t'ilom yab exbadh, xin t'ek’al tinba' ani
xi yab lujat in chalab. 23 Ejtal jeché' xowa' yab
alwa', u tujél bin itsich an iniktsik ani tam kin
t'aja', u jilk’'onalich tdm ch’o'odh nin itsich k’al an
walastalab.

Belan na Jesus k’al jun i mimlab xi yab u israelita
(Mt. 15:21-28)

24 Kale tam taja' na Jesus ani k’ale ban chabdl
xi Tiro ani Sidon. Tam ti ulich taja', ochich ba
jun i ata abal yab in 1é' ka cho'6bna max taja' ti
k’'wajat, por yab in ejto ka chink’on. 25 Abal jun i
mimlab xin ko'ol jun in tsidhdnil ochadh k’al i at’ax
ejattalab in cho'dbna' ke ta' ti K’'wajat taja', tsich ani
tudhlan tin tamét na Jesus. 26 Jeché' an mimlab yab
u israelita, jaja' Sirofenisia in chabalil. Pakabédha
na Jesus k’al an mimlab abal ka kaldhantsat an ti

at’'ax ejattalab xi k’al ti ochadh nin tsidhdnil. 27 Por
utsan enché' k’al na Jesus:

—Ka walka' ok’ox ka Kapuch an chakamtsik,
pos yab alwa' ki K’'antsi ti K’'apnél an chakamtsik
ani ki pidha' an pik’o'tsik.

28 T6k’'on enché' an mimldb:

—Ajatik, tsubax xowa' a ulal. Xi tal pil bitsow
jelti nand' u usnal k’al tata'tsik abal i junwal jelti
an pik’o', por asta an pik’o'tsik xi k’'wajat tin al
an mesa, in k’apal xowa' u kwajlanal mu'ax tam
exom ti k’apul an chakamtsik.

29 Utsan tdm enché' k’al na Jesus:

—Alwa' t'ajat xan ta tok’on; jaxtam, awil ki
k’aléch, pos an at’ax ejattalab kalnekich ba na
tsidhdnil.

30 Tam ti an mimldb witsiy tin K'im4d', in ela' nin
tsidhanil kwachalk’ijich bin waytal abal an at’ax
ejattalab, kalnekich.

Na Jesus in jeldha' jun i inik xi yab u och’ox ani

yab t'okat u kaw

31 Kale na Jesus ban bitsow xi Tiro, watey
Sidon, bin chabaliltsik jeye xi 1aju an bitsowtsik
xin bij Dekapolis ani ulich ban pujal xi Galilea.
32Uldhantsat taja'juniinik xi yab u och’ox ani yab
in ejtowal ti kdw alwa' ani pakabédha kin k'wajba'
nin k’'ubak ban inik. 33 Na Jesus in juna' pilk’i
xon ti yab wa'ach an atiklabtsik ani in xaptsi tin
ts"utsbixtal bin xuchuntsik, in tubkay nin k'ubak
ani in taktsi k’al tin lek’ab. 34 In tela' tdm walk’i',
dh_lﬁtsutsun asta tin itsich ani in utsa' enché' an
inik:

—iEfatal —Jeché' an kaw in 1é' kin ulu: jKi
jak’pin!



MARKOS 7:35 XXXV MARKOS 8:7

35 Tamk’i jachan' ti och’xin an inik ani in ejtéch
ti kdw alwa'. 36 Utsantsik k’al na Jesus abal yab
kin t’iltsi ni jun xita' xowa' in t’aja', por yabtsik in
t'aja' ti K’ij, mads tokot in t'ilaltsik. 37 Xin ach’altsik, u
labnaltsik t’ajat ani in ulaltsik enché':

—Ejtal xowa' in t’ajal, alwa' t'ajat; asta xi yab u
och’ox in och’xindhal ani an maé'tsik in kawindhal.

8

Na Jesus in k’apundha' che' mil i iniktsik
(Mt. 15:32-39)
1Tam ti jachan'i K’ij, junkunék yan i atiklabtsik
ani tam ti yabich in ko'oltsik xata' kin Kapu,
na Jesus in kaniy ka utey nin exdbaliltsik ani in

utsa'tsik enché': o _
2—U yajnantsal t’ajat jeché' an atiklabtsik abal

k'wajinekich 0x a K’itsd k’al Nana' ani xo' yabich
in ko'ol xata' kin k’aputsik. 3 Max ku aba'ich ka
k’aletsik tin K'ima' anchan' yab k’apumadh, ne'ech
ka palmétsik ti bél k’al an Ka'inab abal taltsik
owdha' t’ajat ti tal.

4Toék’oyat enché' k’al nin exdbaliltsik:

—¢Por jon' ti ne'ech ki ela' an k’apnél abal ki
k’apundha' teché' xon ti yab xita' u k'wajil?

5 Konyattsik tdm k’al na Jesus:

—¢Jay 1pan a ko'oltsik?

Jaja'tsik tok’'on enché":

—Buk.

6 Utsan tdm an atiklabtsik k’al na Jesus ka
buxkan chabal. Na Jesus in bach’u tam xi buk an
pan, in pidha' ti jalbintsixtalab na Dios, in peja'
ani in pidha' nin exobaliltsik abal kin pidha' an
atiklabtsik. 7 Ta' jeye tin ko'ol chab 6x i ts’itsik

to'ol ani anilk’i jeye tin t’aja' jelt xan tin t’aja'
k’al an pan, in pidha' ti jalbintsixtaldb na Dios
ani in pidha' nin exobaliltsik abal kin pidha' an
atiklabtsik. 8 Ejtal kK’apuchtsik asta ajwé. Tayil, nin
exObaliltsik in ts’utsiy buk i t'oknal k’al in pejmats
an k’apnél xi jilk'on. 9 Wé'ich x6na' che' mil i
atiklabtsik xi K'apuch. Tayil abanichtsik tdm k’al
na Jesus abal ka k’aléch. 19 Balin tdm na Jesus ban
tan K’al nin exobaliltsik ani k’ale ban chabal xin bij
Dalmanuta.

An fariseotsik in konyal jun i labidh labandhax-
talab abal ti exol
(Mt.16:1-4; Lk. 12:54-56)

11 Ulich tdm an fariseotsik ani in tuju ti kdwlix
k’al na Jesus. Ani abal ka taktamiyat na Jesus,
u kontsinal kin t’'aja' jun i labidh labandhaxtalab
abal kin xalk’a' ke tsubax lejtal k’al a Dios ti abadh.
12 Dhutsutsun tdm na Jesus tin ejattal k’'al yantam
it’e'pintaldb ani in utsa'tsik enche'

—¢Jant’0k’i tin kontsaltsik ku t’aja' i labidh la-
bandhaxtalab? Tsubax tu utsdltsik, ke ni jun
i labidh labandhaxtalab yab ne'ech ku t’aja' ta
taméttsik.

13 In jilona'tsik tam taja', balin ban tan ani
wat’ey kK’al nin exdbaliltsik jun pak’e' pujal.

Nin ok’tsixtal an fariseotsik xin junwal jelti an
jilbédhaxtaldab k’oye
(Mt.16:5-12)
14 Nin ex@baliltsik na Jesus yab in chalpay kin
juna'tsik i pan, jun tokot i pan ta' tin ko'oltsik ban
tan. 15 Tak’yattsik tdm enché' k’al na Jesus:

—Ka ko'oytsik 1 kwenta k’al nin ok’tsixtal an
fariseotsik ani k’al nin ok’tsixtal na Erodes xin
junwal jelti an jilbédhaxtalab k’oye.

16 Tujey tdm an exoObaltsik ti Utsdx jun ani jun
enché':

—¢Awxe' tu utsdl jeché' abal yab i tsi'dha' an
pan?

17Na]Jesusin cho'obna' xant’éy in ulaltsik, jaxtam
tin utsa'tsik enché':

—¢dJant’0k’i ta K'wajat ta utsaxtsik ke yab a
tsi'dhdmipan? ;Yabxe' t'ajat a exbayaltsik? ¢Beélxe'
t'ajat t'ojlab ka exbaytsik? 18 A ko'oltsik a wal ani
a och’oxtal, jpor jayk'i max yabtsik i chu'ux nibal
i och’ox! ¢Yabxe' a t'ilémtsik? 19 Tam tu peja' xi
bd' an pan abal xi bo' mil an atiklabtsik, ¢jay i éx
a ts’utsiytsik k’al xi jilk’'on?

Tok’ontsik enché':

—Lajuchab.

20 Utsantsik jeye enché':

—Anitam tumu'ujeye xi buk an pan abal xi che'
mil an atiklabtsik, ¢jay i t'oknaltsik a ts’utsiy k’al xi
jilk’'on?

Tok’ ontsik enché":

—Buk.

21 Utsantsik tdm enché' k’al na Jesus:

—¢Yabxe' bél a exbayaltsik?

Na Jesus in jeldha' jun i jok’ol ban bitsow xi
Betsayda

22 Tayil, ulichtsik ban bitsow xi Betsayda,
tsi'dhantsat na Jesus jun i jok'ol k’al chab 6x i
atiklabtsik ani pakabédha kin taka' jachan' an
jok’ol abal ka chu'xin. 23 In lot’ok’na' tdm an jok'ol
ani in kaldha' ban kwentsal. In ijlintsi tin wal an

jok’ol, in kK'wajbantsi tin k'ubak bin éb nin wal an
jok’ol ani in konoy max in chu'talich xata'. 24 An
jok’ol chu'xinich tdm ani in ulu enché':

—U chu'tal an iniktsik, por jaykli i te', por u
belaltsik.

25 In k'wajba' tdm juni na Jesus nin k'ubak bin
éb in wal an jok’ol, chu'xinich tdm alwa' an inik
ani jelnek alwa' ti jilk'on. Ejtalich tam in chu'tal
alwa'. 26 Abanich tdm tin k'ima' k’al na Jesus ani
utsan enché':

—Yab ki ochich ban kwentsal, nibal xita' ka 6ltsi
Xi taja'tsik xant’éy tu t’ajtsi.

Na Pedro in ulu ke na Jesus ja'ich an Kristo
(Mt. 16:13-20; Lk. 9:18-21)

27 Tayil, k’ale na Jesus k’al nin exdbaliltsik ban
kwentsaltsik xi k'wajat wililil Sesarea, an bitsow
xu tak’nal Filipo. Tam ti ne'echtsik ti bél, in konoy
enché' nin exobaliltsik:

—K’al an atiklabtsik, ¢jita' pé tin usnal ke Nana'
neye?

28Jaja'tsik tok'on enché':

—Taltsik in ulal ke Tata' i Juan xu Pujax, taltsik
in ulal ke i Elias xi xe'chinék ti t’iltsix ti weje' ani xi
Ke'ettsik in ulal ke Tatd' ja'ich jun ti éb xi K’e'et an
t'iltsixtsik.

29 Konyattsik tdm juni enché' k’al na Jesus:

—Ani tata'tsik, ¢jita' ta ulaltsik ke Nana' neye?

Tok'oyat k’al na Pedro ani utsan enché'

Tatd' i Kristo, xi takudh k’al na Dios abal ta
tak’ix.

30 Por utsantsik k’al na Jesus abal yab kin
t’iltsitsik jeché' ni jun xita'.

Na Jesus in ulu abal ne'ech ka chemdha
(Mt. 16:21-28; Lk. 9:22-27)

31 Tujey tam ti Oltsinaltsik k’al na Jesus xant’éy
ne'ech kin tamu Jaja'. Utsantsik enché':

—Nand', xin abadh abal kin wenk’'on neye tin
inik, ne'ech ku wat'na' yan xata' yajtsik. Ne'ech
kin pojka k’al an pakdha' t'6jodh, k’al an ok’lek
pale'tsik ani k’al an oKk’tsixtsik xin wildl nin
tak’ixtal na Dios xin jildm dhutsadh na Moisés.
Ne'ech kin chemdhd, por tin 6xlab a K’itsa ne'ech
kin ejech ti it.

32 Ejtal jeché' tajax t’ajat ti utsantsik, jaxtam
na Pedro tin juna' pilki na Jesus ani in k’'wiya'
abal k'wajat in chalpayal ke anchan' ne'ech ka
t'ajtsin. 33 Por na Jesus chaw'k’in kin tela' Xi mas
an exObaltsik ani in K'wiya' na Pedro enché':

—iKi wixk’in teché' lej at’ax! Tatd' yab a chal-
payal xan ti na Dios tin chalpayal, tokot a chal-
payal xan tin chalpayal an iniktsik.

34In kaniytsik tdm na Jesus ka utey an atiklabtsik
ani nin exadbaliltsik ani in utsa'tsik enché':

—Max jun xita' in 1é' ti kin wéwna', yab kin
ajay tinba' ani yab kin 6dha' ti kwenta maske ka
chemdha. 35Pos max jun xita' in 1é' kin lo'o nin
xe'chintal, ne'ech kin k’ibdha', por xita' kin jila'
tinba' ka chemdha k’al Nanda'k’i tu kwenta ani k’al
tin kwenta an alwa' t’ilab, ne'ech kin lo'o. 36 ;Jant’6
ti alwa' abal jun xita', max kin bajaw kin kd'oy
ejtal xowa' wa'ach ban k’ay'la ani kin k’ibdha' nin
ejattal ban K'ibeltalab? 37 O ¢jant’éy ne'ech kin ejto
kin pidhna'aninik abal kinlo'o nin ejattal? 38 Max
jun xita' kin tidhena' tin t'ila' ani kin tidhena' jeye
kin t’ila' nu ok’tsixtal tin tamét an atiklabtsik xi

at’ax ani u walablom xi xo' wa'ach, tam, Nana',
xin abadh abal kin wenk’on neye tin inik, ne'ech
neye kin tidhebé k’al jaja' tam kin witsiy k’al ejtal
in pulek labidh t'okat nu Tata' ani in junkimte k’al
an t'okat abatwaletsik.

9

1Utsantsik jeye enché' k’al na Jesus:

—Tsubax tu utsaltsik ke taltsik xi xo' teché' i
k’'wajat, yab ne'ech ki chemech asta ka chu'utsik
ti tak’ix na Dios k’al ejtal nin chap.

Tam tina Jesus in jalk'uy tinbd'
(Mt.17:1-13; Lk. 9:28-36)

2 Akak a K’itsa mads tayil, na Jesus junax k’al na
Pedro, na Jakobo ani na Juan, kK’adhiytsik ba jun i
t'ek’at ch’én. Tam ti taja'ich ti kK'wajattsik, na Jesus
in jalk'uy tinbd'. 3 Nin k'udhk'umil ch’axk’in ani
dhakni'bé t’ajat jelti an cham; dhakni'bé t’ajat, ke
ni jun i pak'wtsix xi teché' ti k’ay'la yab ne'ech
kin ejto kin dhakni'bédha' jelt xan ti dhakni'bé nin
KkK'udhkimil na Jesus. 4 An exobaltsik in chu'u jeye
na Elias ani na Moiséstit’ilolél k’al na Jesus. > Utsan
tdm enché' na Jesus k’al na Pedro:

—OK’tsix, jalwa' t'ajat abal teché' u k'wajat!
Ne'ech ki t’aja' 6x i padhel, jun abal Tatd', jun abal
na Moisés ani jun abal na Elias.

6 Anchan' ti k'wajat ti kaw abal jaja' ani nin
kidhtaltsik jik’enektsik t’ajat ani na Pedro yab in
cho'éb xant’éy k’'wajat in ulal. 7 Cha'kan tam jun
i1 tokow xon ti jaja'tsik k'wajat ani dhabyattsik,
ach’atmé jun i kdwintaldab ban tokow ani xu kaw, in
ulu enché':

—TJeché' ja'ich nu Chakamil xu k’anidhadl t’ajat,
ka exbantsitsik xowa' Jaja' in ulal.

8 Tamk’i, tam tin tela'tsik wililil, yab xita' mas in
chu'u, tokot kwetém na Jesus.

9 Tam ti exomichtsik ti pa'il ban ch’én, ut-
santsik k’al na Jesus abal yab xita' kin t’iltsi xowa'
in chu'umaltsik asta tam Jaja', xi abadh abal ka
wenk’on jeye ti inik ka ejech ti it. 10 Anchan'
tin t'aja'tsik xan ti utsan ani ni jun xita' yab in
t'iltsitsik; por jaja'tsik ech’ek’i u konox xant’éy in
1é' kin ulu tam ti K'wajat in ulal ke ne'ech ka ejech
tiit. 11 In konoytsik tdm enché' na Jesus:
¢Jant’0k’l tin ulal an ok’tsixtsik xin wilal nin
tak’ixtal na Dios xin jildm dhutsadh na Moisés ke
yejat ka tsich ok’ox na Elias?

12Tk oyattsik enché' k’al na Jesus:

—Tsubax K’ejle ke na Elias ne'ech ka tsich ok’ox
ani ne'ech kin lejkiy ti it ejtal xowa' wa'ach. In
ulal jeye an T’okat Dhuslab ke Nand', xin abadh
abal kin wenk’on neye tin inik, ne'ech ku wat'na’
t'ajat yajtsik ani ne'ech kin pojka. 13 Por tsubax
tu utsaltsik ke na Elias tsi'nekich ani t’ajtsin k’al an
iniktsik xan ti ka le'nd, jelt xan tin ulal an T’okat
Dhuslab ke ne'ech kin tamu.

Naesusin kdldhantsi ti at’ax ejattaldb jun i kwitol
(Mt. 17:14-21; Lk. 9:37-43)

14 Tam ti witsiytsik xon ti K'wajat xi mas an
exobaltsik, in chu'u yan i atiklabtsik wililil xon ti
Kk'wajattsik ani ta' jeye ti k'wajat ti kawlix k’al
jaja'tsik i ok’tsixtsik xin wildl nin tak’ixtal na Dios
xin jildm dhutsadh na Moisés. 15 Tam ti chu'tat

na Jesus, labantsik t’'ajat ani K'aletsik adhik ti
chapnédhom. 16 Konyattsik tdm k’al na Jesus:

—¢Jant’éy i K'wajat a kdwlixnal k’al jaja'tsik?

17Ték’on tam jun xi taja' jeye ti K'wajat:

—OK’tsix, jé' tu tsi'dhantsamal tu kwitolil abal
k'wajat teykomte k’al jun i at’ax ejattalab ani
ma'bédhats. 18 Tam ka bajujuyat xontik’i ti xe'ech,
u wipipindhdb, u dhopopdl in ijil, u rech’ech’él in
kamab ani u jilk’onal teytemadh. U utsamalich na
exobaliltsik abal kin kaldhantsi an ti at’ax ejattalab
por yabtsik in ejtom.

19 Utsantsik tdm enché' k’al na Jesus:

—iAtiklabtsik xi jeché' i K’ij, yab lejtal t’ajat i
belomtsik! ¢Asta jowk’l ko'ol kin k’'wajay Kk’al
tata'tsik? ¢Asta jowk’i ko'ol tu kuxuytsik? Ka
tsi'dha' teché' an kwitol.

20 Utuntsat tdm ani tam ti chu'tat na Jesus k’al
an at’ax ejattalab, wipipindha tdm an kwitol. Kwa-
jla chabal, t'ulik'in ani u dhopopdl in ijil bin wi'.
21 Konyat tdm an tata'lab k’al na Jesus:

—¢Jayich 1 K’ij in ko'ol ti k'wajat anchan'?

Tok’on enché' an tata'lab:

—Asta ti chipil. 22 Yantalich an at’ax ejattalab
in t'ajdm ka kwajlan ba k’amal o ba ja' abal kin
chemdha'. Ti ku yajnantsi weye ani ti ku tolmiy
max ka ejto.

23Utsan tdm k’al na Jesus:

—¢Jant’0k’1 tin utsal max ka ejto? Ejtal u t’ajnal
max jun u belom lejtal.

24In ulu tdm kawidh enché' an tata'lab:

—In belomich, por ti kin tolmiy neye abal kin
belmach mas.

25Tam tin chu'u na Jesus ke exom t’ajat ti junku-
nal an atiklabtsik, in K’'wiya' an at’ax ejattalab
enché"

—At’ax ejattalab, xa ko'ol jeché' an kwitdl u ma'
aniyab u och’ox, tu utsal ki kale ba jaja' ani yab ki
witsiy ka ocha'.

26 An at’ax ejattalab in t'aja' ka dhdjan an kwitdl,
in wipipindha' chapik ti it ani kaléch tam ba
jachan' an kwitol. An kwitdl jilk'on kwachal jelti
max chemnek. Jaxtam ti yan in ulutsik ke chem-
chich. 27Por na Jesusin téyna' an kwitol bin k'ubak
ani in tolmiy ka ch’akay:.

28 Tayil, tam ti k’'wajatichtsik kwetém ba jun i
ata, konyat enché' na Jesus k’al nin exobaliltsik:

—¢Jant’'0k’i wawa' ti yab i ejto ki kaldha' an at’ax
ejattalab?

29 Ték oyattsik enché':

—TJeché' an at’ax ejattalab ani xi mas nin kid-
htaltsik tokot u kalel tam jun ka 6lan ani ka K’ilin.

Na Jests in ulu juni ke ne'ech ka chemdha
(Mt.17:22-23; Lk. 9:43-45)

30 Tam ti kaletsik taja', wat’eytsik Galilea. Na
Jesus yab in le'na' ka cho'ébnda k’al ni jun xita'
xon ti k'wajat, 31 abal Jaja' k'wajat in ok’tsal nin
exObaliltsik ani in utsdltsik enché':

—Nand', xin abadh abal kin wenk’on neye tin
inik, ne'ech kin pidhna ban walbidh iniktsik abal
kin chemdh@, por tin 6xlab a K’itsd ne'ech kin ejech
tiit.

32 An exobaltsik yab in exbay xant’éy k'wajattsik
ti usnal ani in jik'ndltsik kin konoy ka wiltsin.

Na Jesus in ok’tsixnal xita' ja' na mas ultalab
(Mt. 18:1-5; Lk. 9:46-48)

33 Ulichtsik tdm ban bitsow xin bij Kapernaum
ani tam ti K'wajatich ban atd, na Jesus in konoy
enché' nin exobaliltsik:

—¢Jant’éy 1 K'wajaytsik ta utsaxtsik ti bél?

34Por yab ték’ontsik, kom k'wajinektsik ti kdwlix
abal in 1é' kin cho'ébna' xita' ja' na mas ultalab xi
jaja'tsik. 35 Buxkan tdm na Jesus, in kaniy ka utey
xilajuchab an exdbaltsik ani in utsa'tsik enché'

—Max jun xita' in 1é' ka kK'wajay mas ultalab,
yejat t'ajat kin cha'ka' tinbd' ani kin t'jontsi
ejtalk’itsik.

36 In yak'wana' tdm jun i chakam kwitdl, in
k'wajba' junax ch’ejel xon ti k'wajattsik, in mu-
luk’na' ani in utsa'tsik enché"

37 —Max jun xita' kin bach'u ani kin beletna'
jun i chakam kwitdl jelti jeché' k’al Nana' tu bij,
Nana' tin bach’'wal ani xita' ti kin bach’u Nana',
yab Nand'k’i tin bach’'wal, in bach’'walich jeye na
Dios xi tin abamal.

Xita'yab tu at’dl, junax kKal wawa'
(Lk. 9:49-50; Mt. 10:42)

38 Utsan tdm enché' k’al na Juan:

—OK’tsix, i chu'u jun i inik xin kaldhal i at'ax
ejattalab k’al tin awiltal na bij, poritaxk’antsi abal
jaja' yab xe'ech k’al wawa'.

39Por na Jesus in ulu enché"

—Yab ka taxk’antsitsik, pos xita' in t’ajal ilabidh
labandhaxtalab k’al tin awiltal nu bij, yab ne'ech
kin ejto kin ulu tayil ke Nand' yab in alwa'
inik. 40 Pos xita' yab tu at’dl, junax k’al wawa'.
41 Xita'kich ti ki pidha' jun tu' ti ja' ka uch’a' k’al

Nana'tukwenta abalijunaxk’al Nana', tu utsaltsik
tsubax ke ne'ech ka pidhan ti jalbintsixtalab k’al
na Dios.

Ka ko'oytsik i kwenta abal yab ka wala'
(Mt.18:6-9; Lk. 17:1-2)

42°Tu utsdltsik jeye, xita' kin walbindha' jun ti
éb jeché' an chakamtsik xi tin belalichtsik, yan an
yajtsiktalab ne'ech ka pidhan. Mds alwa' abal an
walbindhom ka wik’tsin bin nuk’ juniyejche' cha'
t'ujub ani ka pet'nd ban pujal abal ka luy'chin.
43 Max na k’ubak ti walbindhdl, ka much’iy; pos
mads alwa' ki ochich ban xe'chintalab xi yab in
ko'ol in ok’'ontal k’al jun tokot a K'ubak ani yab
k’al chablam na k'ubak ki pet'na ban K’ibeltalab
xon ti an k’amal yab jayK'i u tepel. 44Xi ne'echtsik
taja', ne'ech ka Kapattsik k’al an dhum xi yab
jayK’i u chemel ani ne'ech jeye ka t’a'aytsik k’al
an kK'amal xi yab jayK'i u tepel. 45 Max na akan ti
walbindhadl, ka much’iy; pos mas alwa' ki ochich
ban xe'chintalab xi yab in ko'ol in ok’ontal k’al
jun tokot a akan ani yab k’al chablam na akan ki
petna ban k’ibeltalab xon ti an k’amal yab jayk’i
u tepel. 46 Xi ne'echtsik taja', ne'ech ka k’apattsik
k’al an dhum xi yab jayk’i u chemel ani ne'ech ka
t'a'aytsikk’al an k'amal xi yab jayK'i u tepel. 47 Max
na wal ti walbindhdl, ka jixa'; pos mas alwa' ki
ochich xon tu tak’ix na Dios k’al jun tokot a wal ani
yab k’al chablam na wal ki pet'nd ban k’ibeltalab.
48 Xi ne'echtsik taja', ne'ech ka k’apattsik k’al an
dhumxiyabjayk’iuchemel anine'ech ka t’a'aytsik
k’al an k’amal xi yab jayK’i u tepel.

49 "Ejtal xita' kin bela' na Dios ne'ech ka
t'okwattsik k’al an yajtsiktalab, jelt in yajtsik an
k’amal. Pos anchan' jeye, nin t'u'ul an ko'nél xu
pikbantsab na Dios, ok’'ox u ch’apniyab abal ka
t'okwat. 59 An at’em alwa', por max ka xaw'mé, ni
jun xita' yab ne'ech kin ejto kin ch’apmédha'.
Ki k'wajaytsik ech’ek’i jelti an at'em ani Kki
k'wajaytsik k'ijidh jun ani jun.

10

Na Jesus u ok’tsix k’al tin kwenta an jildxtaldb
(Mt.19:1-12; Lk. 16:18)

1 Kale tdm na Jesus ban bitsow xi Kapernaum
ani k’ale ban chabal xi Judea ani ban chabal xi
k’'wajat jun jek’at walja' Jordan. Junkun juni taja'
xon ti K'wajat na Jesus yan i atiklabtsik ani Jaja' in
ok’tsitsik jelt xan tin ujndmal in t'ajal. 2 Utukna
tam na Jesus K’al taltsik i fariseotsik abal ka konyat
max in tomnal ka jilaxin xi tomkidhtsik. Anchan'ti
konyatna Jesus abal ka ejtowat ka walbindha max
yab ka ték’on alwa'. 3 Ték'oyattsik tdm enché' k’al
na Jesus:

—¢Jant’éy in tak’ixnamal na Moisés ba nin
dhuslabil?

4Jaja'tsik tok'on enché':

—Na Moisés in tak’ixnamal ba nin dhuslabil ke
an inik awil kin jila' nin tomtal max kin pidha'jun
1 uw xin ulal xant’ok’i tin kwenta ti ne'ech kin jila'
ani awilich tdm kin jila'.

5 Utsantsik tdm enché' k’al na Jesus:

Na Moisés in jila' dhutsadh jachan' an
tak’ixtalab abal i tanchu'tsik t’ajat ani yab a lé'
ka exbaytsik. ¢ Por tam ti tujeyk’i, tam ti na Dios

in t’aja' ejtal xowa'wa'ach, “in t’aja' an inik ani an
mimlab”. 7 “Jaxtam, tam jun i inik ka tomkin, ko'ol
kin jila' nin tata' ani nin nana' abal ka k'wajay k’al
nin tomtal. 8Xi jeché' chab, jun tokot ti ne'ech ka
djin.” 9 Jaxtdm, xowa' na Dios in junkuxliydmal, yab
yejat kin k’é'axliy an inik.

10 Tayil, tam ti K'wajatichtsik ban atd, an
exObaltsik in konoy juni na Jesus k’al jeché' tin
kwenta.

11 Utsantsik enché' k’al na Jesus:

—Max jun i inik kin jila' nin tomtal ani ka
tomkin k’al K’e'et i mimlab, u jilk’'onal walbidh k’al
1 uxumbe'taldb ani k’al jeché', in waltsalich nin
jidhtal tomtal. 12 Ani max jun i mimlab kin jila' nin
tomkil ani ka tomkin k’al i K’e'et inik, an mimlab u
wenk’onalich jeye tdm ti junkux inik.

Na Jesus in labt’ajal an chakamtsik
(Mt.19:13-15; Lk. 18:15-17)

13 Utuntsat tdm na Jesus chab 6x ti chakamt-
sik abal kin labt’aja', por an exobaltsik tujey kin
Kk'wiya'xin utwal an chakamtsik. 14 Tam tina Jesus
in chu'u ti K'wiyax nin exdbaliltsik, chakuy ani in
utsa'tsik enché':

—Ka walka' ka utey an chakamtsik xon tin
k'wajat, yab ka tamk’uytsik, pos xita' in jilaltsik
tinba' ka tak’yat k’al na Dios, in junwal jelti jeché'
an chakamtsik. 15 Tsubax tu utsaltsik, ke xita' yab
kin jila' tinbd' ka tak’yat k’al na Dios jelti jun i
chakam, yab ne'ech kin ejto ka k'wajay tak'nél k’al
a Dios.

16 In muluk’na' tdm an chakamtsik, in punu nin
k’'ubak bin éb in 6k’ an chakamtsik ani in labt’aja’.

Junituminladh kwitol inik kawin kK’al na Jesus
(Mt.19:16-30; Lk. 18:18-30)

17Tam tina Jesusin Ontsich an bél, utey adhik jun
1inik, tudhlan tin tamét ani utsan enché':

—Alwa' OK’tsix, ¢jant’éy yejat ku t’'aja' abal ku
ejto neye ku ko'oy an xe'chintalab xi yab in ko'ol
in ok’ontal?

18 Ték’oyat enché' k’al na Jesus:

—¢Jant’0k’i tin bijyal tin alwa'? Jun tokot wa'ach
xita' alwa', na Dios. 19 A exldlich xan tin ulal nin
tak’ixtal na Dios: “Yab ki junkun k’al xi yab a
tomtal, yab ki chemdhaxin, yab ki kwé'lach, yab
ka jantsi ti kdw ni jun xita', yab ki k'ambixin ani
ka k’ak’na' na tata' ani na néna'.”

20 Ték’on tam enché' an inik:

—OK’tsix, ejtal jachan' an tak’ixtalab u t'ajal asta
tin chipil.

21 In teloloy tdm na Jesus jachan' an inik, in
ko'ontsi ti k'anidhaxtalab ani in utsa' enché':

—Tokot u k’ibel jun xata' ka t'aja': ki K'ale
ka nuju ejtal xowa' a ko'ol ani ka ch’ejwaliy an
ch’ojontaltsik an ti tumin. Anchan', ne'ech tdm ka
ko'oy tu' walk’i' jun xata' Xi yan t’ajat in jalbil ani
wana tam ta exobal k’al Nanad'.

22Tam ti an inik in ach’a' jeché', t'e'pin t’ajat ani
k’ale, kom tuminladh t’ajat.

23In tela' tdm wililil na Jesus ani in utsa' enché'
nin exobaliltsik:

—iT’ 0jlab t’ajat kin jila' tinbd' ka tak’yat k’al na
Dios jun i tuminladh inik!

24 Labantsik t’ajat an exobaltsik k’al xowa' in
ach’a' in ulu na Jesus, por utsantsik juni enché"

—Chakamtsik, jt'ojlab t'ajat kin jila' tinba' ka
tak’yattsik k’al na Dios xin kd'yaltsik tin belomtal

an tumin! 25 M4ds yab t'o0jlab ka wat’ey jun i ko'nél
xu bijyab kameyo bin chultal jun i t'idhab ké kin
walka'tinbd' jun i tuminladh inik ka tak’yat k’al na

Dios.

26 An exdbaltsik mds laban t’ajat ani u kondxtsik
enché"

—Pos max anchan' ;jita' ne'ech kin ejto ka lo'ey?

27 Telantsik tdm k’al na Jesus ani utsantsik
enché':

—Na Dios ejtal in ejtowal kin t’aja', por an
iniktsik, yaba'. Tokot na Dios in ejtowal kin lo'o
xita'kichk’i.

28 Utsan tdm enché' k’al na Pedro:

—Ajatik, wawd' i jilamal ejtal xowa' i ko'ol abal
ku xe'chin k’al Tata'.

29Tok’ oyat enché' k’al na Jesus:

—Tsubax tu utsaltsik, ke xita' kin jila' in K'ima',
in kidhabtsik, in ixamtsik, in tata', in nana', in
tomtal, in chakamiltsik o in chabalil k’al Nana'k’i
tu kwenta ani k’al tin kwenta an alwa' t’ilab,
30 ne'ech kin bach’u ba jeché' an k’ay'la bo' inik
mas in yanil xowa' in jildmal: in Kima'tsik, in
kidhdbtsik, in ixdmtsik, in ndna'tsik, in chakamiltsik
ani in chabaliltsik, maske ne'ech ka at’an, por
tayil ne'ech kin bach’u an xe'chintaldb xi yab in
ko'ol in ok’ontal. 31 Por tam na Dios kin t'aja' an
lGjundhaxtaldb, yan xita' xo' K'wajat mas ultalab,
ne'ech ka jilk’'on mas tayil ani yan xita' xo' k'wajat
mas tayil, ne'ech ka k'wajay mas ultalab.

Na Jesus in ulu ti oxtal ke ne'ech ka chemdha
(Mt.20:17-19; Lk. 18:31-34)

32 Tam ti ne'chichtsik ti bél abal ka Kk'ale
Jerusalén, na Jesus ok’ox tine'ech ani an exobaltsik

kuxlek. An exobaltsik labnék t’ajat ani u jik’éltsik.

Pilmé tadm juni na Jesus Kk'al xi lajuchdb an
exObaltsik ani tujey juni kin utsa'tsik xowa' Jaja'
ne'ech kin tamu. 33In utsa'tsik enché':

—A chu'taltsik ke u ne'chich abal Jerusalén, xon
ti Nand', xin abadh abal kin wenk’on neye tin
inik, ne'ech kin pidhna ban ok’lek pale'tsik ani ban
ok’tsixtsik xin wildl nin tak’ixtal na Dios xin jilam
dhutsadh na Moisés. Jaja'tsik ne'ech kin ulu abal
kin chemdhd ani ne'ech tdm kin pidhna ban pil
iniktsik. 34 Ne'ech ti kin labidhna'tsik, ne'ech ti
kin kwadha', ne'ech ti kin tubkay ani ne'ech ti kin
chemdha'; por tin 0xlab a K’itsa, ne'ech kin ejech ti
it.

Na Jakobo ani na Juan in konoytsik jun i
alwa'talab
(Mt. 20:20-28)

35 Uteytsik tdm ba na Jesus, na Jakobo ani na
Juan, xu chakamlabtsik k’al na Sebedeo ani in
utsa'tsik enché':

—OK’tsix, 11é' ti ku t’ajtsi jun i alwa'talab.

36 Konyattsik tdm enché' k’'al na Jesus:

—¢Jant’éy a 1é' tu t'ajtsitsik?

37Jaja'tsik in ulu enché':

—Tam kin bajaw xowK’i ne'ech ta tak’ix k’al na
puleklabidh t'okat, i1é' weye ku buxkan k’al Tatd',
jun ta ejat ani jun ta k'watab.

38 Utsantsik tdm k’al na Jesus:

—Yab a cho'Obtsik xant’éy a konyal. ¢Ne'echxe'
ka ejto ka kuxuytsik an yajtsiktalab xi Nana'
ne'ech ku kuxuy? ;Ani ne'echxe' ka ejto ka
wat'na'tsik an chemla xi jelti Nand' ne'ech ku
wat'na'?

39Jaja'tsik tok'on enché':

—Ne'ech ki ejto.

Utsantsik tdm k’al na Jesus:

—Ne'ech k’ejle ka kuxuytsik an yajtsiktalab xi
Nana' ne'ech ku kuxuy ani ne'ech jeye ka ejto ka
wat'na'tsik an chemla jelti xi ne'ech ku wat'na'.
40 Por yab u ko'ol an awiltalab abal tu utsa'tsik
xitam ja' ne'ech ka buxkan tu ejat ani tu kK'watab;

tokot ne'ech ka buxkantsik k’al Nana' xi takudh
k’al na Dios. .
41 Tam tin ach’a'tsik xi 14ju an exdbaltsik xowa'

kontsidh naJesus, in chakuntsitsik t'ajatxi chab an
exObaltsik. 42 Por kanyattsik ka utey k’al na Jesus

ani utsantsik enché': _ o _
—]Jeltxan ta cho'Obichtsik, Xin tak’yal i bitsowtsik

Xi yab u israelitatsik u chapik tak’ixtsik ani an
pulek ok’lek, in t’ajal tinbd' ti pulek inik k’al an
atiklabtsik. 43Por tatd'tsikyabka t’aja' anchan'xan
ti jaja'tsik in t'ajal. Max jun xita' xi tata'tsik a kid-
htal in 1é' ka K'wajay ultalab, yejat kin t’¢jontsitsik
Xi mds. 44 Max jun xita' xi tata'tsik a kidhtal in 1é'
ti t'6jodh, yejat ka k'wajay ti jolib k’al ejtalK’itsik.
45 Pos nibal Nand', xin abadh abal kin wenk’on
neye tin inik, yab in tsi'nek abal kin t'gjontsat, in
tsi'mek abal tin t'jontsix ani abal ku pidhna' tuba'
kin chemdha ani anchan' yan kin ejto ka lo'eytsik.

Na Jesus in jeldha' junijok’ol xin bij ta Bartimeo
(Mt.20:29-34; Lk. 18:35-43)

46 Ulchichtsik tdm Jeriko. Tam ti na Jesus ex-
omich ti kalel ba jachan' an bitsow junax Kk’al
nin exobaliltsik ani k’al yan i atiklabtsik, in ela’
buxul wal bél jun i ch’ojontdl jok’ol xin konyal i
tolmixtalab. Jeché' an jok’ol in bij ta Bartimeo ani
u chakamlab k’al na Timeo. 47 Tam tin ach’a' abal

exom ti wat’el na Jesus xi Nasaret, tujey ti dhajax
ani in ulu enché"

—iJesus, xi kuxlab k’al an pulek tak’ix Dabid, ti
kin yajnantsi neye!

48 Yan k'wiyxin abal ka chamk’an, por jaja' mas
kawidh ti dhéjaxin:

—iJesus xi kidhtalab k’al an pulek tak’ix Dabid, ti
kin yajnantsi neye!

49 Kubey tdm na Jesus ani in abna' ka kanyat an
jok’ol.

K’ale tam ti usnal enché' an jok’ol:

—Yab ki k'wajay ta chalpax, ki kubey, ti kanal.

50 In pet'na' tdm nin wat, kubey ani k’ale xon ti
Kk'wajatnaJesus. 51 Konyat tdm enché'k’al naJesus:

—¢Jant’éy a 1é' tu t’ajtsi?

An jok'ol tok’on enché":

—OK’tsix, ulé' neye ti kin chu'xindha'.

52Utsan tdm enché' k’al na Jesus:

—Awil ki K’aléch, ijeley abal i belmach.

Tamk’i jachan' ti chu'xin an jok’ol ani in wéwna'
na Jesus xon ti ne'ech.

11

Na Jesus ochich ban bitsow Jerusalén
(Mt.21:1-11; Lk. 19:28-40; Jn. 12:12-19)

1 Tam ti ulichtsik juntal xi chdb an kwentsal
Xin bij Betfajé ani Betania k'unatich Jerusalén xi
k'wajattsik tin tamét an ch’én Olibos, in okxiy na
Jestus chab nin exdbaliltsik. 2 Utsantsik enché':

—Ki Kaletsik ban kwentsal xi nu' k'wajat
tametlab ani tam ki ulichtsik taja' ne'ech ka
ela'tsik wik’adh jun i burru xi yabél punadh jayk’i

k’al ni jun xita'. Ka wila'tsik ani ka tsi'dha' teché'.
3Max ti ki konoy xantdk’i ti exom a wildl an burru,
ka utsa' enché': “An Ajatiklab in yéntsal ani tdmeye
kwa' ne'ech kin witsba'.”

4K’aletsik tdm, in ela' wik’adh an burru eléb ban
bél k'unat ba jun iwi'leb ani in wila'.

> Utsantsik enché' k’al xi taja'tsik ti k'wajat:

—¢Jant’éy a t'ajaltsik? ¢Jant’ok’i ta wildltsik an
burru?

6 Tok’ontsik jelt xan ti usnék k’al na Jesus ani
walkdjich tdm Kin juna'tsik an burru. 7 In juntsitsik
an ti burru na Jesus, in tatlabiytsik k’al nin
K'udhk’imil ani puney na Jesus. 8 Tin nakél an bél
ne'ech in nuk’altsik nin k'udhkumil xon ti ne'ech
ka wat’ey na Jesus ani k’e'ettsik in pejal in k'we'él
i te'tsik ani in kwachbdl tin nakél an bél. 9 Xi
ne'echtsik ok’ox ani xi palattsik kuxlek in ulaltsik
kawidh enché"

—iTi ku lo'och x0'! Labt’ajadh xi tal tin bij an
Ok'oxlab! 10 jLabt’'ajadh xi tdl ti tak'ix jelt xan
ti tak’xinék ni weje' pakeélil Dabid! Ok’dxlab tu'
walk’i', ti ku lo'éch xo0'!

11 Ochich na Jesus ban bitsow Jerusalén ani k’ale
ban pulek atd xon tu k’ak'ndb na Dios. Tam tin
telamalich putal wililil ejtal xowa' wa'ach taja',
k’aléch tdm Betania k’al xi lajuchab an exobaltsik,
abal wakléch.

Na Jesus in k'wiya' in akan an igo abal yab
walidh
(Mt.21:18-19)
12Jun tsudhelom, tam ti kaletsik Betania, k’a'ay
na Jesus. 13In 6w chu'u jun akanlek in xekedh
akaniigo ani k’ale kin chu'u max walidh; por yab

in eltsi ni jun in walil, tokot in xekél, kom yabél
in K’ijil ti walim. 14 In utsa' tdm enché' na Jesus
jachan'in akan an igo:

—Yab jayk’i ne'ech ki witsiy ta walim abal ki
K’aptsin an ta walil.

. Nin exdbaliltsik in ach’a’ xan ti utsan in akan an
igo.

Na Jesus in t'oko an pulek atd xon tu k’ak’nab na
Dios
(Mt.21:12-17; Lk. 19:45-48; Jn. 2:13-22)

15 Tam ti ulichtsik Jerusalén, na Jesus k’ale ban
pulek ata xon tuk’ak’'ndb na Dios aniin aja'ka kale
eléb ejtal an nujultsik ani an ch’a'umtsik xi taja' ti
k'wajattsik. In K’et’pantsi tin mesajil xin jaltsal ti
tumin an atiklabtsik ani nin ndjumtal jeye an nujul
kuku'. 16 Ni jun xita' yab in walka' ka wat’ey ti
kititil k’al in kitaltsik ban pulek ata xon tu k’ak'nab
na Dios. 17In ok’tsi an atikldbtsik ani in utsa'tsik
enché'

—NaDiosinulal ban T'okat Dhuslab: “Nuk’'ima'
abalidlabk’i ti bijidh, ne'ech ka éynd k’al ejtalk’i an
atiklabtsik”; por a wenk’omalichtsik tin chink’ontal
i1 kwé'.

18 Tam tin ach’a'tsik anchan' an ok’lek pale'tsik

ani an ok’tsixtsik xin wilal nin tak’ixtal na Dios xin
jilam dhutsadh na Moisés, tujeytsik kin aliy xan

ti kin uwa' abal kin ejto kin chemdha' na Jesus.
Pos in ch’ejndltsik kom ejtal an atiklabtsik labnék
t'ajat k'al xowa' in ok’tsixndl na Jesus. 19 Por tam ti
jik'wchinich, na Jesus kale ba jachan' an bitsow.

Wayey in akan an igo
(Mt.21:20-22)

20Tam tijun tsudhelom, wat’eytsik dhajawe xon
ti k'wajat in akan an igo ani in chu'u abal waynek
asta bin ibil. 21 In chalpdna' tdm na Pedro xant’éy
usnék k’al na Jesus jachan' in akan an igo ani in
utsa' enché' na Jesus:

—OK’tsix, ka tela', in akan an igo xa odhbijiy,
waynek xo'.

22Ték’on tdm na Jesus ani in utsa'tsik enché':

—Ka bela'tsik na Dios. 23 Tsubax tu utsaltsik ke
xita' kin utsa' jeché' an ch’én: “Ki wixk’in tachan'
ani ka pet’'na' taba' ban pujal”, max tsubax lejtal
tin beldl na Dios ani yab kin jalk'uk’liy nin chalab,
ne'ech ka t’djan xan tin ulu. 24 Jaxtam tu utsaltsik,
ke xowa'kich ka kontsi na Dios k’al i 6lab, ka bela'
keJaja'ti pidhdmalich xowa'a kontsamal anine'ech
ka bach’utsik. 25 Tam ki 6lantsik, max jun xita' ti
t'ajtsamal jun xata' yab alwa', ka pakwlantsi; abal
na Tata' xi kK'wajat walk’i', ti ki pakwlantsi jeye
an ta walastalabil. 26 Pos max yab ka pakwlantsi
xi Ke'ettsik, na Tata' xi k'wajat walk’i' yab jeye
ne'ech ti ki pakwlantsitsik.

An awiltalab xin ko'ol na Jesus
(Mt.21:23-27; Lk. 20:1-8)

27 Witsiy tdm juni na Jesus k’al nin exdbaliltsik
ban bitsow Jerusalén. Tam ti xe'chich na Jesus
ban pulek atd xon tu k’ak’'ndb na Dios, utukna k’al
nin ok’lékiltsik an pale'tsik, k’al an ok’tsixtsik xin
wildl nin tak’ixtal na Dios ani k’al nin ok’lékil an
judiotsik, 28 ani konyat enché':

—cK’al jant’'om awiltalab ta t’ajal jeché'? ¢Jita' ti
pidhamal ti awiltalab ka t’aja'?

29 Ték'oyattsik enché' k’al na Jesus:

—Ne'ech neye tu konoytsik jun xata', max ti kin
tok’oytsik, ne'ech tadm tu utsa'tsik neye k’al jant’'om
awiltalab tu t'ajal xowa' u t'ajal. 30 Ti kin utsa'tsik,
¢Jita' K’'al ti abnék na Juan ti pujax? ¢K'al a Dios o
K’ali iniktsik?

31Tujeytsik tdm ti kdndx jaja'K’itsik enché':

—¢Jant’éy ki utsa'? Max ki utsa' ke k’al a Dios ti
abnék, ne'ech ti ku tok’oy enché': “¢sJant’0k’i pé tam
tiyab a beltsitsik xowa'in ulu?” 320 sawxe' ki utsa'
ke k’al i iniktsik ti abnék?

Por tak’ixintsik jun ani jun abal yab xata' kin
utsa', pos in ch’ejnal an atiklabtsik kom ejtal in
belal ke na Juan k’al a Dios ti abnék ti tiltsix. 33 In
utsa'tsik tim enché' na Jesus:

—Yab icho'ob xita' k’al ti abnék.

Utsantsik tdm kK’al na Jesus:

—Pos kom yabtsik tin utsa' xita' k’al ti abnék,
yab neye ne'ech tu utsa'tsik k’al jant’'om awiltalab
tu t'ajal jeché'.

12

An junbaxtaldb k'al tin kwenta an atax
t'ojnaltsik
(Mt. 21:33-46; Lk. 20:9-19)

1In tuju tam ti kdw na Jesus k’al i junbaxtalabk’i
ani in ulu enché"

—Jun 1 inik in t'aya' yan 1 akanlek 1 uba ani in
mapuy. Int’'aja'jeye junipulek balixtalab abal kin
baliy taja' nin ja'lil an uba ani in t’aja' jeye jun i
punchéy abal kin ejto kin beletna' an t'ayablabtsik.

‘In matintsixna' tdm an aleldb abal ka t’¢jomna
Kk'al K’e'et ani jaja' k’ale owél. 2 Tam tin bajuch an
K’ij xowKk'i ti ne'ech ti pitnal an uba, in aba' tdm

jun in t'ojndlil abal kin konoy xowa' in lujyal jeye
kin bach’u an dhabal alelab. 3 Por yak'wan k’al an
mat alelab, cha'wat ani mapats k'ubak ti witsiy.
4In aba'juni it in t'ojndlil ani jeché' t'ujbayat k’al
an mat alelab, ch’ojbédha bin 6k’ ani odhbijyat
jeye. 5> An dhabal aleldb in aba' juni bél jun ani xi
jeché'chemdhad. Tayilin aba' ydn méask’e'et, taltsik
cha'wat ani xi taltsik chemdha.

6°Tilk’onék bél nin junkax chakdmil xin k’anidhal
t'ajat. Tin ok’ontal in aba' jeye abal in chal-
pay enché': “Ne'ech xo6na' kin k’ak’nantsat tu
chakdmil.” 7 Por tam ti ulich an chakamldb,
utsaxintsik enché' an mat aleldb: “Jeché' ja'ich
xi ne'ech ti dhabal tayil; wana ki chemdha' ani
wawad'ich tdm ne'ech ki dhabalna' an alelab.” 8 Pos
in yak'wa'tsik tdm, in chemdha' ani in pet'na' eléb
alelab.

9 Konyattsik tdm enché' k’al na Jesus:

—¢Jant’éy a chalpayaltsik ne'ech kin taja’
an dhabal alelab? ;Yabxe' ne'ech ka tsich kin
chemdha' jachan' an mat alelab ani kin matintsi
k’e'et an ti alelab?

10 Konyattsik jeye enché':

—¢Awxe' yab jayki a ajydmaltsik an T’okat Dhus-
lab xin ulal enché'?:

An t'ujub xi pojka k’al an kubal atatsik,

ja'ich nin bajaw ka k'wajay mas ultalab.

11Jeché'in t'ajdmal an Ok’6x1ab ani wawa'i chu'tal
jelti jun ipulek labandhaxtalab.

12U le'nabwi'ik ka yak'wan na Jesus k’al taltsik
Xi ta' ti k'wajattsik abal in cho'ob ke K’al jaja'tsik
tin kwenta ti t’iltsin jachan' an ti junbaxtalab k’al



MARKOS 12:13 lviii MARKOS 12:17

na Jesus. Por yab xata' ti t'ajtsin na Jesus ani
k’aléchtsik tokot kom in ch’ejnal an atiklabtsik.

An jalbixtalab k’al tin kwenta xu pidhnal an lej
pulek tak’ix romano
(Mt.22:15-22; Lk. 20:20-26)

13 Tayil, abtsin na Jesus chdb 0x ti fariseotsik
junax KkK’alin atiklabil na Erodes abal ka taktamiyat
ani anchan' ka t’ajan kin ulu jun xata' yab alwa'
abal ka walbindhd. 14 Tam ti ulichtsik, utsan
enché' na Jesus:

—OKk’tsix, wawa' i cho'ob ke ejtal tsubax xowa' a
ulal. Tatd'yab a 6dhal ti kwenta xowa'in chalpayal
an atiklabtsik, pos yab i K'wajat a eblidh telal an
iniktsik xant’éy in waynaltsik in €y. A ok’tsixnal k’al
1 tsubaxtalab nin tak’ixtal na Dios. ¢In tomnalxe'
ki pidha' ti jalbixtaldb an pulek tak’ix romano, o
yaba'? ¢Ki pidha'xe' o yaba'?

15 Por kom na Jesus in cho'dbich abal u
k’ambixKk’itsik, in utsa'tsik enché":

—¢Jant’0k’1 tin taktamiyaltsik? Ti kin tsi'dhantsi
junipat’dl tumin abal ku tela'.

16 Tsi'dhantsat tdm an ti tumin, tam tin telamich
na Jesus, in utsa' enché' an atiklabtsik:

—¢Jita' in wal xi jeché' k'wajat ch’ilbadh ban
tumin ani jita' in bij xi jeché' dhutsadh?

Tok’ontsik enché":

—An lej pulek tak’ix romano.

17Utsantsik tdm enché' k’al na Jesus:

—Poskapidha'anlejpulek tak’'ixromano xowa'
in lyjyal kin bach’u ani ka pidha' na Dios xowa'
Jaja'in lujyal kin bach’u.

Labantsik t’ajat abal anchan' ti tok’oyattsik.

An konoxtalab k’al tin kwenta max u ejel ti it an
chemélomtsik
(Mt.22:23-33; Lk. 20:27-40)
18 Tsich jeye ti chu'tdb na Jesus k’al chab 6x i
Saduseotsik, xin ulal ke an chemélomtsik yabich u
ejel ti it ani utsan enché"

19 —Qk’tsix, na Moisés tu jiltsi dhutsadh ke max
jun i tomkidh inik ka chemech ani kin jila' nin
tomtal ani yab in ko'yamaltsik ni jun i chakam,

nin kidhab ko'ol ka tomkin k'al an chemtsidh
mimlab abal kin kd'oy i chakamtsik jelti max in

chakamil nin kidhab xi chemech. 20 Pos td'wi'ik
ti K'wajat buk i kwitdltsik in kidhabk’itsik. An

jidhtal kwitol tomkin, por chemech ani yab in
jila' ni jun i chakam. 21 In chabtal an kwitdl
tomkin k’al an chemtsidh mimlab, por chemech
jeye ani yab in jila' ni jun i chakam. Anchan'
jeye ti tdmun K'al nin oxtal kidhéb. 22 Ani anchan'
ti tdmun K’al ejtal xi buk an kwitoltsik. TomkKkin
k’al an chemtsidh mimlab ani ni jun yab in jila'
in chakamil. Ok’ontalab chemech jeye an mimlab.
23Tam ka ejechtsik tiit, ;k’al jowa' an inik tine'ech
ti tomiklab jachan' an mimlab abal ejtal xi buk an
kwitdltsik in tomiknamal?

24 Tok oyattsik tdm enché' k’al na Jesus:

—Tata'tsik i uk’pinék t’ajat ta kK’'wajat, por ja'ich
abal yab a exlaltsik an T'okat Dhuslab nibal nin
chapna Dios. 25 Pos tam ka ejdha an chemélomtsik,
ne'ech ka k'wajay jelti an t'okat abatwaletsik Xi
k'wajat walk’i'; yabich ne'ech ti tomkinaltsik nibal
ne'ech ti pidhnab xita' abal ka tomkin. 26 Por
k’al tin kwenta an chemélomtsik xi ne'ech ka ejech
ti it, ¢ké yab jayk’i a ajyamaltsik bin dhuslabil na

Moisés xan ti tawna k’al na Dios ban k’'idhadh te',
xiK'wajattit’a'il? Enché'ti utsan: “Nand' tin Diosil
na Abraham, na Isdk ani na Jakob.” 27 Na Dios, in
Diosil xi ejattsik, pos nin ejattal an chemélomtsik
k'wajat ejat. Tatd'tsik i uk’pinék t’ajat ta K’'wajat
k’al tin kwenta an chemélomtsik.

An tak’ixtaldab xi mads uluts
(Mt. 22:34-40)

28 Jun i ok’tsix xin wildl nin tak’ixtal na Dios xin
jildam dhutsadh na Moisés utey xon ti k'wajattsik
aniin ach’a' xant’éy u kdwlixnab. Kom in cho'dbna'
ke na Jesus tok'nék alwa', in konoy enché':

—¢Jowa'ja' an tak’ixtalab xi mas uluts?

29Tok’ oyat enché' k’al na Jesus:

—An tak’ixtalab xi mads uluts ja'ich jecheé': “Ka
ach’a', atiklabtsik xi Israel: an OKk’0xlab ja'ich ni
Diosil ani Jajd', ja'ich nu junkax OKk’6xlab. 30 Ka
k’ak'na' an Ok’0xlab na Diosil k’al ejtal na itsich,
k’al ejtal na ejattal, k’al ejtal na chalab ani k’al ejtal
na chap.” Jeché'ja'ich an tak’ixtalab xi mas uluts.
31 Nin chabtal, in junwal jeye jelti xin jidhtal: “Ka
k’anidha' xi K’e'ettsik jelt xan ta K’anidhal taba'.”
Yab wa'ach ni jun i tak’ixtalab xi mas uluts ké xi
jeché'tsik.

32 Utsan tdm enché' k'al an ok’tsix xin wildl nin
tak’ixtal na Dios:

—OKk’tsix, alwa' t’'ajat ani tsubax xowa' a ulu.
Jun tokot a Dios wa'ach ani yab wa'ach mas k’e'et.
33Maxik’ak'ndl na Dios k’al ejtal ni itsich, k’al ejtal
ni chalab, k’al ejtal ni ejattal ani k’al ejtal ni chap
ani max 1 K’'anidhal jeye ejtal xi k'e'ettsik jelt xan
ti K’anidhal tiba', ja'ich mas in jalbil tin tamét na

Dios ké tam ki chemdhal i ko'nél abal ki pikbantsi
na Dios tsikadh o tam ki pikbantsi xowa'kich.

34TamtinaJesusinach’a'abaltok’onk’alit’ek’at
chalab, in utsa' tdm enché":

—Weé'ich t’ajat u k’ibel abal ki k'wajay tak'nél
k’al na Dios.

Yabich tdm xata' konyat mds k’al ni jun xita'.

cKaljita' k’'al tu chakamlab an Kristo?
(Mt.22:41-46; Lk. 20:41-44)
35 Tam ti na Jesus k’'wajat ti ok’tsix bin elébil an
pulek ata xon tu k’ak’'nab na Dios, in ulu enché":
—An ok’tsixtsik xin wildl nin tak’ixtal na Dios
xin jilam dhutsadh na Moisés, in ulaltsik ke an
Kristo u chakamlab k’al an pulek tak’ix Dabid.
36 Pos max anchan', ;jant’ok’i pé tam ti jaja' jeye
t'ajat na Dabid ijtsiyat kin ulu enché'k’al an T’okat
Ejattalab?:
An OK’0xlab in utsa' enché' nu Ajatik:
“Ki buxkan tu ejat,
asta ke Nana' tu atantsi ejtal xi ti at’al.”
37 Pos max jaja' jeye t’ajat an pulek tak’ix Dabid
in ulu ke an Kristo ja'ich nin Ajatik, ¢jant'ok’i pé
tdm tu ulwab ke na Dabid, ja'ich in weje' pakélil an
Kristo?
Yan i atiklabtsik ta' ti kK'wajat taja' ani u
och’owixtsik k’al yantam i kulbéxnich.

Na Jesus in kawyal an ok’tsixtsik xin wildl an
tak’ixtalab
(Mt. 23:1-36; Lk. 11:37-54; 20:45-47)
38 Tam ti na Jesus bél k'wajat in ok’tsal an
atiklabtsik in utsa'tsik enche':

—Ka kd'oytsik 1 kwenta k’al an ok’tsixtsik xin
wildl nin tak’ixtal na Dios. Jaja'tsik in kul-
betnal ka xe'chin Kk'al in joch’dha' xekét ani
ka chapnédhatsik k’al yantam i k’ak’'naxtalab tin
tamét an atiklabtsik. 39 Ban atdtsik xon tu t’'ajnal
an junkuntalab, in kulbetnaltsik ka buxkan ban
koytalab xon tu buxkanaltsik xi mas uluts ani
tam wa'ach i K'apuxnich, in kulbetnaltsik ka buxka
ban koytaldb xi mds alwa'. 40Jaja'tsik in K'antsal
tin k'imd' an chemtsidh mimlabtsik ani tayil, in
t'ajaltsikinakdha'élab abal kin mak'uxna'aniabal
ka utsantsik ke i lujdha' iniktsik. Xin t’ajaltsik
anchan', ne'ech kin bach’u jun i yajtsiktalab mas
pulek.

An pikbantsixtalab xin k'wajba' jun i ch’ojontal
chemtsidh mimlab
(Lk. 21:1-4)

41 Jun i K’ij, na Jesus buxul tin tamét xon ti
k’'wajat nin bal an tumin xu pikbantsab na Dios, in
telal xan ti an atiklabtsik tin balyal an pikbantsix-
taldb ani yan i tuminladh iniktsik in balyal yandha'
i tumin. 42 Ulich jeye jun i ch’ojontal chemtsidh
mimladb ani in baliy chab i ts’itsik t'ipax tumin xi
yab yandha' in jalbil. 43 Na Jesus in kaniy tdm nin
exObaliltsik ka utey ani in utsa'tsik enché':

—Tsubax tu utsaltsik, an tumin xin pidhna'
jeché' an ch’ojontal chemtsidh mimlab wé' t’ajat,
por mas ja' yan in jalbil tin tamét na Dios ké xi
ejtal an tumin xi kK’e'ettsik in balydmal bin bal an
pikbantsixtalab. 44 Pos K'e'ettsik, tokot in pidhnél
xowa' yabich in yéntsal; por an mimlab, k’al in

ch’ojontaltal, in pidhna' ejtal xowa' ta' tin ko'ol
abal kin wat’'na' k’al na K’itsa.

13

Na Jesus in ulu abal ne'ech ka pakwat an pulek
atd xon tu k’ak’ndb na Dios
(Mt.24:1-2; Lk. 21:5-6)

1 Tam ti na Jesus exomich ti kalel bin elébil an
pulek atd xon tu k’ak'nab na Dios, utsan enché'k’al
jun ti éb nin exdbaliltsik:

—iOk’tsix, ka tela' an labidh t'ujubtsik xi k’al ti
t'ajadh an pulek atd xon tu k’ak’nab na Dios ani an
atatsik xi jayéch jeye in adhik!

2Por tok’oyat enché'k’al na Jesus:

—Xo' a chu'tal jeché' an pakdha' ata, por yab
ne'ech ka jilk’on ni jun i t'ujub t'i'bax. Ejtal ne'ech
ka julpa.

_An ex0ltsik xi ne'ech ka wa'chin tam ne'chich ka
ulich an pakwenib

(Mt.24:3-28; Lk. 21:7-24; 17:22-24)

3 Kaletsik tdm ban ch’én Olibos xi k'wajat tin
tamét an pulek atd xon tu k’ak’'nab na Dios. Tam
ti taja'ich ti buxul na Jesus, utey tdm na Pedro, na
Jakobo, na Juan ani na Andrés abal kin konoytsik
chinatk’i enché'

4—Tikuutsa' xowk’i ne'ech ka tdmun ejtal xowa'
a ulu ani ti ku utsa' jeye xant’om exol ne'ech ki
chu'u abal ki cho'Obna' ke exomich ti K'unel xowk’i
ne'ech ka tadmun.

> Ték’'oyattsik enché' k’al na Jesus:

—Ka beletna'tsik tabd' abal yab ki K'ambiyat
k'al ni jun xita', 6 pos ne'ech ka tsich yan kin
k’ambixna' nu bij ani ne'ech kin ulutsik enché'

“Nand'ich nin Kristo”.  Ani yan ne'ech ka
k’ambiyat k’al jeché' an k’ambixtsik.

7’Tam ka ach’a'tsik ke exom i péjéxtalab tuk’i
tuk’i ani u t’ilnal ke itich juni ne'ech ka tujey, yab
ki kK'wajay ta chalpax, pos anchan' ko'ol ka tamun,
por yabél ja'ich an pakwenib. & Pos an pakdha'
bitsow ne'ech ti péjéx k’al in at pakdha' bitsow
ani an pakdha' ok’lek ne'ech ti péjéx k’al in at
pakdha' ok’lek. Ne'ech ka 1éwék’in an chabal tuk’i
tuk’i, ne'ech ka wa'chinik’a'inab ani ne'ech ti péjéx
an atiklabtsik. Por ejtal jeché', ja'ich in tujtal an
yajtsiktaldb, jelti an yajal xin ach’al jun i mimlab
tam ne'chich kin wa'chiy i chakam.

9 ’Ka beletna'tsik tabd', pos ne'ech ki pidhna
ban pakdha' t'6jodh ani ne'ech ki cha'wattsik ban
ata xon tu t’'ajnal an junkuntaldb. Ne'ech ki ki-
nandhatsik ban pakdha' awiltalab ani ban pakdha'
tak’'ix k’al Nana'k’i tu kwenta. Anchan', ne'ech ka
ejto ti kin t’ila'tsik tin tamét jaja'tsik. 19 Ani ne'ech
kat’iltsin jeché'an ti alwa' t'ilab ejtal an atiklabtsik
xiteché'tik’ay'la ani tdmne'ech ka ulchich an pak-
wenib. 11 Tam ki yak'wantsik ani ki jundjich abal
ki pidhna ban awiltalabtsik, yab ki k’'wajaytsik ta
chalpax k’al tin kwenta xowa' ne'ech ka ulu. Tam
kin bajuch an ora xowk’i ne'ech ki kawin, ne'ech
ki pidhantsik xowa' ka ulu. Pos yab tatd'tsik
ne'ech ta kaw, ne'ech ti kdw an T’okat Ejattalab xi
Kk'wajat ba na itsich. 12 Taltsik ne'ech kin pidhna'

nin kidhabtsik abal ka chemdha ani an tata'labtsik
ne'ech jeye kin pidhna' nin chakamiltsik abal ka
chemdha. An chakamlabtsik ne'ech kin tomna' nin
tata' ani nin ndna' ani ne'ech kin pidhna' abal ka
chemdhatsik. 13 Ne'ech ki at’antsik k’al ejtal an

atiklabtsik xi yab u belom k’al Nana'k’i tu kwenta,
por xita' kin kuxuy ejtal jeché', ne'ech ka lo'wat.

14 °Xita' kin ajay jeché', kin exbay: Tam ka
chu'utsik an k’ak’adh at’axtalab xin t’ildmal an
t’iltsix Daniel k’'wajatich xon tu k’ak’'nab na Dios,
tam, xi K'wajattsik ban chabal xi Judea, ki k’aletsik
ta chink’onal ban ch’énlom. 15 Xi k’'wajattsik tin éb
nin k'ima', yab ka pa'aytsik abal ka ochich kin ik’i!
jun xata' alta. 16 Ani xi k’'wajattsik bin ale, yab ka
witsiy tin k'imd'abal kin ik’i' nin wét. 17 jCh’ojontal
in chu'bil an mimlabtsik xi ka elan kd'odh jachan'
i Kij o u tsutsudhom! 18 Ka kontsaltsik na Dios
abal yab ka tdmun jeché' tam in K’ijil in chamay,
19 pos wat’ats ti k’ak’adh an yajtsiktalab xi ne'ech
ka wa'chin jachan'i K’ij. Asta tin t'ajdm na Dios
an chabal ani an walk’i' ani asta xo', yab jayk
wa'chinék ni jun i yajtsiktalab ]eltl Xi ne'ech ka
wa'chin. Ani yab mas jayk'i ne'ech ka wa'chin
jun iyajtsiktaldb anchan'. 20 Max an Ok’6x1ab yab
kin wé'médha' jachan' an K’ij, yab xita' ne'ech ka
lo'ey; por K'al tin kwentak’i in K'anél xi Jaja' in
takwyamal, ne'ech kin wé'médha' jachan' an k’ij.

21'Tam jachan'i K’ij, max jun xita' ti ki utsa'tsik
enché". “Ka tela', jé' kK'wajat an Kristo”, o “ka
tela', nu' kK'wajat”, yab ka beltsi. 22 Pos ne'ech ka
wa'chin i k’ambixtsik xi ne'ech kin ulu ke jaja'ich
nu Kristo, o ke jajd'ich xi abadh ti t’iltsix k’al na
Dios. Ne'ech kin t’aja' i pakdha' exdl ani i pakdha'
labandhaxtalab abal kin k’ambiy an atiklabtsik ani
ne'ech kin le'na' kin k’ambiytsik asta xi takudhich
k’al na Dios. 23 Por yab ka uk’tsitsik ke ejtal jeché'
tu ok’ox utsamalich abal ki k'wajaytsik t'ojojodh.



MARKOS 13:24 Ixvi MARKOS 13:34

Xan ti ne'ech kin tsich Nand', xin abadh abal ka
wenk’on neye tin inik
(Mt. 24:29-35,42-44; Lk. 21:25-36)

24°Tayil, tam ka wat’éch jachan' an yajtsiktalab,
na k’itsa ne'ech ka jik'wchin ani na ich’ yab ne'ech
ka tajk’an; 25 ne'ech ka kwajlan na 6ttsik ani ejtal
an pakdha' chaplab xi k'wajat walkl', ne'ech ka
yoywat. 26 TAmk’i jachan', Nand', xin abadh abal
kin wenk’on neye tin inik, ne'ech kin chu'tat k’al
ejtalk’i, pos ne'ech kin tsich ban tokow k’al ejtal nu
chép ani nu pulek labidh t'okdt. 27 Ne'ech tam ku
aba' nu t'okat abatwalejiltsik putalk’i an K’ay'la ani
putalk’i tu' walk’i' abal kin junku xu takwyamal.

28 'Ka exbaytsik jeché' an junbaxtaldb k’al tin
kwenta in akan an igo: Tam ka tujéch ti kalel
nin dhalam k’'we'éltsik ani ka tujéch ti eblinal nin
xekéltsik, a cho'obichtsik abal exomich ti k'unel an
k’'ak’al K’ij. 29 Anchan' jeye, tam ka chu'utsik ex-
omich ti tdmnal ejtal xowa' tu utsdmal, ka cho'dbna'
abal wé'ich u k’ibel kin tsich juni. 30 Tsubax tu
utsaltsik, ke ejtal jeché' ne'ech ka tdmun tam yabél
chemnektsik xi k'wajat ejat jeché' i K’ij. 31 Ejtal xi
tu' k'wajat walk’i' ani xi kK'wajat jeye teché' ban
k’ay'la, ne'ech ka pakchun; por xowa' Nana' uulal,
yab ja' ne'ech ka wat’ey yab ka tdmun anchan'.

32’Por k’al tin kwenta na K’itsd ani an ora xowk’i
ti ne'ech kin tsich juni, ni jun xita' yab in cho'db,
nibal an t'okat abatwaletsik xi tu' kK'wajat walk'i',
nibal Nana' xin Chakamlab k’al na Dios, tokot in
cho'éb nu Tata'.

33’Jaxtam tu utsaltsik: Ka ko'kdm i kwenta ani ki
Olantsik junini' abal yab ki elan uk’pidh, pos yab
a cho'obtsik xowk’i ne'ech kin witsiy juni. 34 In

junwal jelti juniinik xi ne'ech owél bitsow. Tam ti
yabél k’alnek, in punk’untsi nin t'ojnaliltsik abal ka
beletnantsat tin kK'ima'; juntsik juntsik in pidha' ti
t'ojlab ani in tak’iy an belkol wi'leb kin chu'chum
alwa' abal ka japtsin an ti wi'leb tam ka witsiy.
35Nand' u junwal jelti an dhabal ata xi k’ale owél
bitsow. Jaxtam tu utsaltsik ka ko'kom i kwenta
kom yab a cho'Obtsik xowk’i ne'ech kin witsiy,
max dhamk’ulom, ch’ejel akal, tam ka dhdjan an
pek’el o tam tsudhenekich, 36 abal tam kin tsich
jun jik’'towdle, yab tu ela' i uk’pidhtsik. 37 Xowa' tu
utsaltsik yab tata'kK’itsik tu utsdl, ejtalk’i u utsaltsik
enché': Ka ko'komtsik 1 kwenta.

14

U chalpayab xan ti ka uwan abal ka yak’'wan na
Jesus
(Mt. 26:1-5; Lk. 22:1-2; Jn. 11:45-53)

1 Tam ti jachan', u K’ibel chab a K’itsa abal ka
ajibna an paskwa junax k’al nin ajib an pan xi yab
jilbédhats k’al an jilbédhaxtaldb K'oye, an ajib xin
ajibndl an israelitatsik. An ok’lek pale'tsik junax

K’al an ok’tsixtsik xin wild]l nin tak’ixtal na Dios
xin jilam dhutsadh na Moiseés, in ayaltsik xan ti kin

uwa' abal kin yak’'wa' na Jesus k’al 1 k'ambixtalab
ani kin chemdha'. 2 Por in ulaltsik enché'
—Yab ki t'aja' tam exom an ajib abal yab ka
K'wajay ti péjéx an atiklabtsik.
Junimimlab injoltsi ti niwiytalab bin 0k’ na Jests
(Mt.26:6-13; Jn. 12:1-8)

3 Tam ti na Jesus k'wajat ban bitsow xi Betania
bin k'ima' na Simdn xin ko'olwi'ik an k'wajat at’ax

t'it’, lejat buxul ti k’apul, ulich jun i mimlab xin
tsi'dhal jun i frasko t'ajadh k’al i alabastro. An
frasko ts’utsat k’al i niwiytalab xi mapal ja' in
niwiy i wich xu bijyab ti nardo ani kajbidh t’ajat
in jalbil. In pejkdntsi tin nuk’ an frasko ani in joltsi
an ti niwiytalab bin 0k’ na Jesus. 4 Taltsik xi ta' ti
k'wajattsik, chakuytsik ani u utsaxtsik enché':

—¢Jant’0k’l ti odhnd jeché' an niwiytalab? > Ka
nujwatwi'ik k’al 6x i bo' inik i denariotsik o mas
abal ka pidhan an ti tumin an ch’ojontaltsik.

Ani ulwat abal yab t’ajat alwa' xowa' in t’aja’
jachan'an mimlab.

6 Por na Jesus in ulu enché"

—]Jila' K'wajat, yab xata' ka utsa'. Jeché' xowa'
tin tajtsi, alwa' t'ajat. 7 Pos an ch’ojontdltsik
ech’ek’i ne'ech ka k'wajay k’al tata'tsik ani ne'ech
ka ejto ka tolmiytsik tam ka le'na', por Nana' yab
ech’ek’i ne'ech kin k'wajay k’al tatd'tsik. 8Jaja' tin
t’ajtsi xowa' in ejto, tin niwbédhantsamalich an tu
t'u'dal abal ka k'wajay t'ojojodhich tam kin jolyat.
9 Tsubax tu utséltsik, ke putdlk’i tin pubil an K’'ay'l4
x0n'tikichk’i ka t’ilan an alwa' t'ilab, ne'ech jeye
ka t’ilan xowa'in t’'ajamal jeché' an mimlab abal ka
chalpayat.

NaJudasinuluabalne'ech kin chinat pidhna'na
Jests
(Mt. 26:14-16; Lk. 22:3-6)

10 Na Judas Iskariote, jun ti éb xi lajuchdb an
exobaltsik, K’ale tdm kin chu'u an ok’lek pale'tsik
ani in utsa' abal jaja' ne'ech kin pidhna' na Jesus.
11 Tam tin ach’a'tsik, kulbétsik t'ajat ani utsan na
Judas abal ne'ech ka pidhan ti tumin. Na Judas in

tuju tdm kin aliy xan ti kin uwa' abal kin pidhna'
na Jesus.

An tokat Kaptxnich xin jila' ka t'ajnal an
Ajatikldb

(Mt.26:17-29; Lk. 22:7-23; Jn.13:21-30; 1 Ko.
11:23-26)

12 Tin jidhtal Kk’itsdjil an ajib tam u kK’'apnal an
panxiyabjilbédhats k’al an jilbédhaxtalab kK’oye ani
tam u chemdhab jeye an borrego abal ka ajibna an
paskwa, konyat enché' na Jesus k’al an exobaltsik:

—¢Jon' ta 1é' ku k’ale ki t'ojojoy abal ka K’'apu an
wiyadh borrego k’al tin kwenta an paskwa?

13In aba' tdm chab xi ta' ti xe'ech k’al Jaja' ani in
utsa' enché'.

—XKik’ale ban bitsow, taja', ne'ech ka ela'tsik jun
iinik xin ne'dhdl jun mulija' ani ka wéwna'. 14 Ki
ochichtsik xon tijaja' ka ochich ani ka utsa' enché'

an dhabal ata: “An oKk’tsix in 1é' kin cho'dbna' xon ti
k’'wajat an alta xon ti ne'ech kin k’apu an wiyadh

borrego junax k’al nin exobaliltsik k’al tin kwenta
an paskwa.” 15 Ne'ech tam ti ki Gltsitsik jun i pulek
alta t'ojojodhich alwa' ba jun i puntsix atd. Ka
lejkiytsik tdm taja' an K’'apnél abal wawa'.

16 Kale tdm an exoObaltsik ani ulich ban bitsow
Jerusalén. Anchan' xan ti utsantsik, anchan'
tin ela' ani in lejkichtsik tdm an K'apnél abal tin
kwenta an paskwa.

17 Tam ti akléch, ulich na Jesus junax k’al xi
lajuchdb nin exdbaliltsik 18 ani tam ti k'wajatichtsik
ti Kapul ban mesa, utsantsik enché' k’al na Jesus:

—Tsubax tu utsaltsik ke jun ti éb xi tata'tsik, xi xo'
k’'wajat ti k’apul k’al Nand', ne'ech ti kin pidhna'
abal kin chemdha.

19T’e'pintsik tdm t'ajat ani tujey ti konyab enché'
na Jesus k’al xi lajuchab juntsik ti juntsik:

—¢Awxe' nand'?

Ani jun in ulu jeye enché"

—¢Awxe' nana'?

20 Tok’ oyattsik tdm enché' k’al na Jesus:

—Jun ti éb xi tatd'tsik lajuchab, xi exom in ju'wal
an pan ba jayéch an talab xon ti Nand' u ju'wal,
ja'ich xi ne'ech ti kin pidhna' abal kin chemdha.
21 Nand', xin abadh abal kin wenk’on neye tin
inik, ne'ech kin chemdha jelt xan tin ulal an T’okat
Dhuslab, por jch’ojontalin chu'bil an inik Xi ne'ech
ti kin pidhna'! Pos yajtsik t’ajat ti ne'ech kin jalbiy,
masakwi'ik alwa' max yabak wa'chinék.

22Lejat K'wajattsik ti K'apul, na Jesus in téyna' an
pan, in pidha' ti jalbintsixtalab na Dios ani tam tin
pejamalich, in pidha' nin exobaliltsik ani in utsa'tsik
enché"

—XKa k’aputsik, jeché'ja'ich nu t'u'ul.

23 In téyna' tdm jun i lejab baltsidh ti yajt-
sik uxnél, in pidha' ti jalbintsixtalab na Dios, in
wat’bantsi nin exobaliltsik ani ejtal in uch’a' wetsik
wetsik. 24In utsa'tsik enché':

—TJeché', ja'ich nu xich’al xi ne'ech kin jalbilna'
an it lejkintalab xin lejkiyamal na Dios. Jeché' nu
xich’al, ja'ich xi ne'ech ku wak’la' ban peltsidh te'
abal tin alwa'bil yan i atiklabtsik. 25 Tsubax tu
utsaltsik ke yabich ne'ech kin witsiy ku uxtsi tin
ja'lil an uba asta tam ku uch’a’ xi it an uxnél xon
tu tak’ix na Dios.

Utsanna Pedro abalne'ech kin ulu ke yab in exldl
na Jestus
(Mt. 26:30-35; Lk. 22:31-34; Jn. 13:36-38)

26 Tam ti ok’ontsik kin ajtintsi na Dios, k’aletsik
}ém, ban ch’én Olibos. 27 Utsantsik enché' k’al na
esus:
—TJeché'i akal ejtal tata'tsik ne'ech ka jila' ti kin
bela' k’al tin kwenta xowa' ne'ech ku tamu, pos

enché'tin uluna Dios ban T'okat Dhuslab: “Ne'ech
ku walka' ka chemdha an belkol borregotsik ani

an borregotsik ne'ech ka buk’ey.” 28 Por tam kin
ejech tiit,ne'ech kin k’ale ok’ox ban chabal Galilea
ani tata'tsik tayil.

29 Utsan tdm enché' k’al na Pedro:

—Maske ejtal ximdaskinjila' tibela', nand'yaba'.

30 Por utsan enché' k’al na Jesus:

—Tsubax tu utsal ke jeché' i akal, tam yabél
dhdajnék an pek’el chabil, tatd' 6xilich a ulumal ke
yab tin exlal.

31Por na Pedro in wits’k’o juni aniin ulu enché"

—Maske kin utsan ke ne'ech kin chemdha junax
k’al Tatd', yab ne'ech ku ulu ke yab tu exlal.

Ani ejtaltsik anchan' tin ulu.

Na Jesus k'ale ti ol ban chakam aleldb xin bij
Jetsemant
(Mt. 26:36-46; Lk. 22:39-46)

32 Ulichtsik tdm ba jun i chakam alelab xin bij
Jetsemani ani utsan enché' an exobaltsik k'al na
Jesus:

—XKi buxkank’itsik teché', lejat Nana' ne'ech nu'
ani' tin ol

33In juna' na Pedro, na Jakobo ani na Juan abal
ka junikna k’al ani tujey kin ach’a' na Jesus jun
i te'pintaldb ani yajtsiktalab. 34 Utsantsik enché'
k’al na Jesus:

—U ach’dl tu ejattal ke ne'ech ku chémay jeché'
an t'e'pintalab. Ki jilk’ontsik teché' ani yab ki
wayichtsik.

35K’aletdamna Jesuslejwé'tu' ani', tudhlan kutul
asta chabdl ani in kontsi na Dios max in ejtowalak
kin t’aja' abal yab kin wat'na' an yajtsiktalab xi
ne'ech kin tametna' jachan'i ora. 36 Ba nin 6labil
inulu enché'

—Tata', ejtal xowa' a 1é' u t’djnal k’'al na awiltal
ani kK’al na chdp. Nand' tu kontsal ti kin tolmintsi
abal yab ku wat’na' jeché' an yajtsiktalab xi tin
aytsim; por yab ka t'djan xowa' Nana' ulé', ka t'djan
xowa' Tata'alé'.

37Witsiy tam xon ti k'wajat xi 6x an ex6baltsik ani
u wayaltsik tin ela'. Utsan enché' na Pedro:

—Simodn, ¢a belal ta wayal? ¢Yab a ejto ka kuxuy
ni jun i ora yab ki wayich? 38 Yabtsik ki wayich
ani ki olan abal yab ki atatsik k’al an lej at’ax.
Tsubax K’ejle, na ejattaltsik in 1é' ki olan, por yab
i tolmiydbtsik k’al na t'u'ul abal yab t’ajat likat.

39 Kale tdm juni ani 6lan. Anilk’i ti dlan jelt xan
tin t’'ajamal tin jidhtal. 40 Tam ti witsiy na Jesus, u
wayaltsik juni tin ela' abal u mut'nalichtsik t’ajat
nin wal k’al an akal ani yabtsik in ela' xan ti ka
ték’on. 41 K’ale juni ti 6] tin oxtsil ani tam ti witsiy
xon ti k'wajat an exdbaltsik, in utsa'tsik enché':

—¢A Ontsaltsik ta wayal ani ta koyol? jLejatich!
In bajumalich an ora xowk’i Nand', xin abadh abal
kin wenk’on neye tin inik, ne'ech kin pidhnadjich
abal kin chemdhd k’al an walablomtsik. 42 Ki
ch’akachtsik ani wandch; nu'ich tal xi ne'ech ti kin
pidhna' abal kin chemdha.

Yak’'wan na Jests
(Mt.26:47-56; Lk. 22:47-53; Jn. 18:2-11)

43 Bél k'wajat ti kdw na Jesus tam ti ulich na
Judas, jun ti éb xi lajuchdb an exobaltsik. Ulich
junax K’al yan i yak’'waltsik, in teykomtsik i machét
ani i te'. Abnéktsik k’al an ok’lek pale'tsik ani k’al

an ok’tsixtsik xin wildl nin tak’ixtal na Dios xin
jildm dhutsadh na Moisés ani k’al nin ok’lékil an

judiotsik. 44 Na Judas, xi ne'ech ti pidhnax, jayk’i
tin utsdmalich an yak'waltsik xant’éy ne'ech kin
t'aja' abal kin exla'tsik xitam ja' na Jesus. Enché'
tin utsa'tsik:

—An inik xi ne'ech ku ch'uch’bay, ja'ich xi
tatad'tsik a ayal. Ka yak'wa' ani ka juna'tsik
belkOomte alwa'.

45> Tam ti ulich, utey ba na Jesus ani in utsa'
enché"

—jok’tsix, OK’tsix!

Ani in ch’'uch’bay. 46 Tamk’i ti yak'wan na Jesus
k’al an yak'waltsik.

47Tun ti éb xi ta' ti K'wajat k’al na Jesus in jixona'
nin machétil ani in patintsi tin xuchun nin t’ojnalil
an ok’lek pale'tsik. 48 Utsantsik tdm enché' k’al na
Jesus xi ulich an ti yak’'waxtsik:

—¢Jant’0k’ita tsilmektsik k’'alimachétanik’alite'
abal ti kin yak’'wa' jelti max ne'ech ka yak’'wa'tsik
jun i kwé'? 49 Tsudhey ka tsudhey in k'wajinek
k’al tata'tsik ban pulek atd xon tu k’ak'nab na Dios
tin ok’tsix ani yab tin yak’'wamal. Por jeché' xowa'
exom tin t’ajtsaltsik, ja'ich abal ka t’djan xan ti
k'wajat dhutsadh ban T'okat Dhuslab.

50 Jilan tdm kwetém na Jesus ani Kale ti
chink’onal an exdbaltsik.

51T4' jeye ti ne'ech wewkdmte na Jesus k’al jun
i kwitdl inik ani tokot bolilidh k’al jun i dhak
k’'udhk'um. Jeché an kwitdl inik, yak'wan jeye k’al
an yak'waltsik xi k’al ti yak’'wan na Jesus, 52 por in
jilch’6na' an dhak kK'udhk'um xi k’al ti bolidh ani
chilim ti 4jlach.

Na Jesus tin tamét an Junkulom Awiltalab
(Mt. 26:57-68; Lk. 22:54-55, 63-71; Jn. 18:12-14,
19-24)

53 Junad tdm na Jesus bin kimd' an lej ok’lek
pale'tsik ani junkun taja' nin oKklékiltsik an
pale'tsik, nin oKl1ékiltsik an judiotsik ani an
ok’tsixtsik xin wildl nin tak’ixtal na Dios. 54 Na
Pedro wéwnaxin Owk’i ani ulich asta bin elébil in
Kk'imd' an lej ok’lek pale'tsik. Buxkan taja' ti dhilal
bin wal an k’amal junax k’al xin beletnaltsik an
pulek ata xon tu k’ak’nab na Dios.

55 Nin ok’lékiltsik an pdle'tsik ani an Junkulom
Awiltalab in ayal jun xata' abal kin ejto kin walbiy
na Jesus ani anchan' ka pidhnd abal ka chemdha,
por yab eltsin ni jun in walab. 56K’al yan ti K'wajay
ti jantsinal ti kdw na Jesus, por k’e'etich k’e'etich
xowa' in ulutsik. 57 Kubey tam taltsik ti dlnax
jayéchk’i k’al i januts kaw ani in ulutsik enché"

58 —Wawa' i ach’dm tin ulumal enché': “Nand'
ne'ech ku paku jeché' an pulek ata xon tu k'ak'nab

na Dios xin kubam an iniktsik ani ti 0x_a K'itsa
ne'ech ku kuba' juni it xi yab kubadh k’al i inikt-

sik.”
>9Por nibal anchan'yab in junu xowa' in ulutsik
xi jidhtal.

60 Kubey tam an lej ok’lek pale'tsik junax ch’ejel
xon ti k'wajat xi ta'tsik ti junkunék ani konyat
enché' na Jesus:

—¢Jant’ok’i ti yab i ték'nal? ¢Tsubaxxe' xowa' i
k’'wajat ta usnal o yaba'?

61Por na Jesus ni wé' yab k'uchun ani nibal xata'
in toék’oy. Konyat tdm junienché'k’al nin lej ok’1€ékil
an pale'tsik:

—¢Tata'xe' ni Kristo, xi Chakamlab k’al na Dios
xu K'ak'nab?

62Tok’on enché' na Jesus:

—Nana'. Ani ne'ech ti kin chu'utsik Nand', xin
abadh abal kin wenk’on neye tin inik, buxul tin
ejat na Dios xi ejtal in ejtowal kin t’aja' ani tam kin
tsich juni ban tokow.

63 An lej ok’lek pale'tsik in mich’éna' k’al in
chéakub nin K'udhkumil xin k'wajbim abal anchan'
ti tok’oyat k’al na Jesus ani in ulu enché"

—Yabich mads i yéntsal i 6lnax. 64 A ach’a'ichtsik
xan tin ch’ikat t’aja' na Dios. ¢Jant’éy x0' a ulaltsik
ki t’ajtsi?

Ejtal xi ta' ti junkunék, jununul tin ulutsik abal
walbidh t’ajat na Jesus ani in tomndl ka chemdha.

65 Tujey tam ti tubkayab na Jesus k'al taltsik, ti
putsuntsab tin wal, ti cha'wab k’al i k'ubaklek ani
uusnal enché':

—iKaulu xo' xita' ti cha'aw!

Ani pik’yat jeye bin wal k’al an belkol pulek ata
xon tu kK'ak’'nab na Dios.

Na Pedro in ulu ke yab in exlal na Jests
(Mt. 26:69-75; Lk. 22:56-62; Jn. 18:15-18, 25-29)

66 Na Pedro k’'wajat cha'at bin elébil an pulek até

ani tdmk’i jachan', ulich jun in tsidhan xu t'ojnal

bin k'imd' an lej ok’lek péale'tsik. 67 Tam ti chu'tat
na Pedro ti dhilal, teloloyat alwa' ani utsan enché':

—Tatd' junax teye ta xe'ech k’al na Jesus xi
Nasaret.

68 Por na Pedro in ulu enché'

—Yab u exldl, nibal u cho'6b xant’éy a t’ilal.

Kale eléb xon tu oxndb ani dhajan tam jun i
pek’el. 69 Chab chu'tat juni k’al an tsidhan ani
tujey kin utsa' enché' xi ta'tsik ti k'wajat:

—]Jeché' an inik ja'ich jeye in kidhtal na Jesus.

70 Por jajd' in wits’k’o kin ulu ke yab ani'. Tam
ti mas lej jun wé', utsan enché' k’al xi ta'tsik ti
k'wajat:

—Tsubax lejtal, tatd' ja'ich teye jun ti éb xi
jaja'tsik, pos tatd'i Galileo ani anchan' teye i kaw
jelti jaja'tsik.

71Tujey tdm kin ulu na Pedro abal kin tamu xata'
yab alwa' max yab tsubax xowa'in ulal ani in lej

tsubax ulu enche'’; o o
—Tsubax tu utsaltsik ke yab u exlal xitam inik xi

Kk'wajattsik a t’ilal.

72 TAmk’i jachan', dhdjan an pek’el tin chabtsil.
In chalpédna' tdm na Pedro xan ti usnék k’al na
Jesus: “Tam yabél dhajnék an pek’el tin chabtsil,
tatd' oxilich a ulumal ke yab tin exlal.” Ani uk’ik’il
ti K'wajay kin chalpay xowa' usnék k’al na Jesus.

15

Na Jesus tin tamét na Pilato
(Mt.27:1-2,11-14; Lk. 23:1-5; Jn. 18:28-38)
1 Tam ti tsudhey, dhajawe t’ajat ti junkun nin
ok’lékiltsik an pale'tsik k’al nin ok’1ékil an judiotsik,
k’al an ok’tsixtsik xin wilal nin tak’ixtal na Dios ani

k’al an Junkulom Awiltalab. Tam tin chalpachtsik
alwa' xant’éy ne'ech kin t’'aja', in juna'tsik tam
wik’adh na Jesus ani in pidhna' ba na Pilato.
2Konyat enché' na Jesus k’al na Pilato:

—¢Tata'xe' nin Pulek Tak’ixal an judiotsik?

Tok’on enché' na Jesus:

—Tatd' a ulal abal anchan'.

3K'al yan xata' ti walbiyat k’al nin ok’lékiltsik an
pale'tsik. 4 Konyat tdm juni k’al na Pilato:

—¢Yabxe' ne'ech ki tok’'on? Ka ach’a' xan ti exom
ti walbiyaltsik, in ulaltsik ke yan xata' a t’'ajamal.

> Por nibal anchan' yab ték’on na Jesus ani la-
bandhajich tokot na Pilato.

Bijtsin na Jesus abal ne'ech ka chemdha
(Mt.27:15-31; Lk. 23:13-25; Jn. 18:38-19:16)

6 Ech’ek’i tam u ajibndb an paskwa, na Pilato in
walkaljuniwik’nél xi ka kontsin k’al an atiklabtsik.
7Tam tijachan'ik’ij, ta' ti balidh ban wik’axte' jun
1inik xin bij ta Barrabas xi wik’'nék junax k’al nin
kidhtaltsik abal chemdhaxnéktsik tam tin péjeydm
i awiltalabtsik. 8 Junkun tdm an atiklabtsik abal kin
kontsi na Pilato kin walka' jun i wik’nél jelt xan ti
ech’ek’i in ujndmal in t’ajal. 9 Tok' oyattsik enché!
k’al na Pilato:

—¢ A lé'tsikxe' tu walkantsi an tin Pulek Tak’ixal
an judiotsik?

10 Konyattsik anchan' k’al na Pilato kom in
cho'éb alwa'ke yab ule'nab ka chu'tat na Jesus k’al
nin ok’lékiltsik an pale'tsik ani jaxtam ti pidhnats
na Jesus abal ka chemdhd. 1! Por nin ok’ékiltsik
an pale'tsik, in nixokna' an atiklabtsik kin konoy ka

walka na Barrabds. 12 Konyattsik tdm juni enché'
k’al na Pilato:

—¢Ani jant’éy a 1é' ku tajtsi xa bijyaltsik tin
Pulek Tak’ixal an judiotsik?

13Taja'tsik tok’on kawidh ani in ulutsik enché':

—iKa chemdha' pajk’idh ban peltsidh te'!

14 Konyattsik tdm enché' k’al na Pilato:

—¢Jant’'om walastalab in t'ajam?

Por jaja'tsik in Ontsi kin ulu mas kawidh enché':

—iKa chemdha' pajk’idh ban peltsidh te'!

15 Kom na Pilato in 1é' ka jilk'on alwa' k’al an
atiklabtsik, in walka' na Barrabas. In abna' tam ka
lekbayat yanil na Jesus ani tayil in pidhna'ich tdm
abal ka chemdha pajk’idh ban peltsidh te'.

16 JTind tdm na Jesus K'al an soldadotsik bin
kuxtalil an atd xon tu t’ajnal an ldjundhaxtaldb ani
kanyat ka junkun taja' ejtal xi K’e'et an soldadot-
sik. 17 Xeketliyat tdm na Jesus k’al jun i k'udhk'um
Xi t'unuyich t’ajat k’al in chdkni' ani k'wajbantsat
bin 6k’ ti kwetsots6l dhipadh k’idh. 18 Tujey tam ti
labidhndb enché' na Jesus:

—iKi k'wajay K’ijidh, Pulek Tak’ixal an judiotsik!

19U toxyab bin 6k’ k’al jun i te', u tubkayab
ani u tudhéltsik tam tin tamét. 20 Tam ti ok’ontsik
kin ubat’na' ani kin labidhna', in wék’ontsichtsik
tdm an ti chak k'udhk’'um, k'wajbantsat xi Jaja'
nin K'udhkumil ani kaldhajich tdm abal ka juna ka
chemdhad pajk’idh ban peltsidh te'.

Pajk’iyat na Jesus ban peltsidh te'
(Mt.27:32-44; Lk. 23:26-43; Jn. 19:17-27)
21Taman ti béljuniinik xin bij Sim6n, xu tak’nal
ban chabdl Sirene, nin tata' na Alejandro ani na



MARKOS 15:22 Ixxix MARKOS 15:32

Rufo. Jaja' u witsélich bin ale ani tam tu wat’elich
taja', t’ajtsin ti chaplab k’al an soldadotsik abal kin
kitnantsi an ti peltsidh te' xin ne'dhdl na Jesus.

22JUnd tdmna Jesus ban chabal xu bijyab Golgota.
Ti tének kaw, Golgota, in 1é' kin ulu: “In chabalil
in beklék in 6k’ i chemélom inik,” 23 Pidhan na
Jesus ti yajtsik uxnél xuk'udh k’al i ts’a'iktalab xu
bijyab mirra, por yab in le'na' kin uch’a'. 24 Tam ti
pajK’iyatich ban peltsidh te', wélchixnantsat an tin
k’'udhkumil na Jesus k’al an soldadotsik, por yab
anik’i, ok’ox ubat’intsik abal kin chu'u xant’éy kin
lujuy kin ata' juntsik ti éb.

25 Beléju i dhajaw tam ti na Jesus pajk’iyat ban
peltsidh te'. 26 K'wajbd bin 6k’ an peltsidh te' jun i
dhuslab xin ulal xant’ok’i tin kwenta ti chemdha.
Enché' ti kK'wajat dhutsadh: “Jeché' ja'ich nin
Pulek Tak’ixal an judiotsik.” 27 PajK’iyattsik jeye ba
peltsidh te' junax k’al na Jesus chab i kwé'tsik, jun
tin ejat ani jun tin K'watab. 28 Anchan' ti tdmun
abal ka t’ajan xan ti K'wajat dhutsadh enché' ban
T’okat Dhuslab: “Ajin jeye jelti max i walablom,
jelti xi chemechtsik junax k’al Jaja'.”

29 0dhbijyat k’al xu wat’eltsik taja' tin tamét, in
wiwoOk’liyaltsik nin 0k’ ani in ulaltsik enché":

—Tatd', xa ejtowal ka paku an pulek ata xon tu
k’ak’nab na Dios ani ne'ech ka kuba' juni ti 6x a
K’itsd, 30 ka lo'o xo' taba' ani ki pa'ay ban peltsidh
te'.

31 Ta' jeye ti kK'wajat nin ok’lékiltsik an pale'tsik
ani an ok’tsixtsik xin wilal nin tak’ixtal na Dios ti
labidhnax ani u utsaxtsik enché':

—Inlo'omal K'e'ettsik ani xo' Jaja' yab in ejtowal
kinlo'o tinbd'. 32 Max ani' lejtal Jajd'ich nu Kristo,

nin Pulek Tak’ixal an israelitatsik, ka pa'ay xo' ban
peltsidh te' ani ne'ech tdm ki bela'ich.

Xi ta' ti k'wajattsik tin walim K'ejtsik pajk’idh
ban peltsidh te', u odhbijixtsik jeye.

Nin chemtal na Jesus
(Mt.27:45-56; Lk. 23:44-49; Jn. 19:28-30)

33Tam ti ch’ejelich a K’its4, jik'wchin tin pubil an
Kk’ay'la ani in t'¢jontsi asta 6x i wakal. 34 Tam ti 6xich
i wakal, na Jesus in ulu kawidh enché':

—Eloi, Eloi, ¢lama sabaktani? —jeché' an kaw in
1é' kin ulu: Dios tu Ajatik, Dios tu Ajatik, ¢jant’0k’i
tin walba'?

35Taltsik xi taja'ti k'wajat, in ach’a'tsik aniin ulu
enché"

—Ka ach’a', exom in kanal na Elias, an t’iltsix xi
xe'chinék ti weje'.

36Jun ti éb K’ale adhik kin axdha' ban jiliy uxnél
jun xata'jelti kwinim, in wik’a' bin tsimjunite',in
utuntsi bin wi' na Jesus abal kin juch’u ani in ulu
enché"

—Yabich mas xata' ki t’ajtsi, wana ki chu'u max
ka tsich na Elias kin pa'ba' ban peltsidh te'.

37 Dhéjan tdm kawidh na Jesus ani chemech.
38Tadmk’ijachan', an tolow k'udhk’'um xi ta' ti palat
alta ban pulek ata xon tu k’ak’'nab na Dios, Xilan

asta t‘ek’at ani asta cha'at. 39 An ok’lek soldado
romano xi ta' ti kubul tin tamét na Jesus, tam tin

chu'u xan ti dhdjan ani chemech, in ulu enché":
—Tsubax lejtal, jeché' an inik u Chakamlab k’al
na Dios.
40 T4' jeye ti K'wajat i mimlabtsik ti 6w telom. Jé'
k'wajat taltsik nin bij: na Salomé, na Maria Mag-
dalena ani na Maria xin ko'ol chab in chakamil, jun

in bij ta José ani xi tayil in bij ta Jakobo. 41 Jeché'
an mimlabtsik, juniknadh ani tolmidh k’al na Jesus
tam ti K'wajay Galilea. Ta'jeye ti k'wajat mas K’e'et
1 mimlabtsik xi juniknadh k’al na Jesus tam ti k’ale
Jerusalén.

Jolyat na Jestus

(Mt.27:57-61; Lk. 23:50-56; Jn. 19:38-42)

42Tam ti exomich ti dhamul, tam an israelitatsik
in t'ojojoyal xowa' in yéntsal abal in K’itsajil an
koyOxnich, 43 ulich na José xu k'wajil ban bitsow
Arimatea. Jaja'ja'ich jeye jun i ultalab kidhtalab
k’al an Junkulom Awiltalab. Jaja' kK'wajat jeye in
aytsim Xxowk’i na Dios ne'ech ka tujéch ti tak’ix
ani in kuba' tinba' ka ochich xon ti k'wajat na
Pilato abal kin kontsi tin t'u'ul na Jesus kin joliy.
44 Na Pilato labandhd abal in ach’a' ke jayki ti
chemnek na Jesus. Jaxtam tin kaniy an ok’lek
soldadotsik abal kin konoy max ani'lejtal ti chem-

nekich. 4> Tam ti utsan k’al an ok’lek soldadotsik
abal ani', utsanich tdm na José k’al na Pilato abal

awilich kin juna' kin joliy. 46 In ch’a'ay tdm na José
jun i kK'udhk’'um, in pa'ba' nin t'u'dl na Jesus ban
peltsidh te' ani in boliy k’al an K'udhk’'um. K’ale
tam kin K'wajba' ba jun i jélimtalab xi ta' ti K'wajat
cholk’adh bin akan jun i t'ujub ch’én ani tolilil tin
utu jun i yejche' t'ujub abal kin paxK’intsi k’al tin
wi'lébil an jolimtalab. 47 Na Maria Magdalena ani xi
jun na Maria, nin nana' na José, in chu'utsik xon ti
K'wajbantsat tin t'u'ul na Jesus.

16

Ejech tiit na Jests
(Mt.28:1-10; Lk. 24:1-12; Jn. 20:1-10)

1 Tam ti wat’éch nin Kitsdjil an koydxnich, na
Salomé, na Maria Magdalena ani xi jun na Maria
nin nana' na Jakobo, in ch’a'aytsik i niwiytalab
abal ka k’aletsik kin mawtsi k’al tin t'u'ul na
Jesus. 2 Dhajawe tin jidhtal K’itsdjil an semana,
k’aletsik ban jolimtalab ani tam ti ulich taja' jayk’i
ti eblinékich na K’itsd. 3 Kondxintsik enché":

—¢Jita' ne'ech ti ku wixk’intsi an ti t'ujub xi k’al
ti paxk’idh an jolimtalab?

4Por tam ti ulchichtsik, in chu'u abal an yejche'
t'ujub xi k'al ti paxk’idh an jolimtalab jayk'i ti
wixK'intsidh. 3 Ochichtsik tdm altd ani in chu'u
taja' buxul tin ejattsik jun xita' jelti kwitdl inik.
An kwitol inik xeketlidh k’al jun i dhak joch’at
xeketldb ani jik’ey t’ajat an mimlabtsik. 6 Por utsan
enché' an mimlabtsik:

—Yab ki jik’eytsik, u cho'ébich abal a ayaltsik na
Jesus xi Nasaret, xi chemdha pajk’idh ban peltsidh
te'. Jaja' ejnekich ti it, yabich wa'ach teché'. Ka
tela'ti ni' xon ti K'wajbadh. 7 Ki k’aléchtsik ani ka
utsa' nin exobaliltsik ani na Pedro: “NaJesusne'ech
ka okxin ka k’ale Galilea ani tata'tsik tayil; taja'
ne'ech ka chu'utsik jelt xan ti utsdmal.”

8 Kale tdm adhik an mimldbtsik ban j6limtalab
abal tokot u wipipiltsik ani u jik’él. Nibal xata' in
utsa'tsik ni jun xita' abal u jik’éltsik t’ajat.

Na Jesus in xalk’a' tinba' abal ka chu'tat k’al na
Maria Magdalena
(Jn.20:11-18)
9 Tam ti na Jesus ejech dhajawe tin jidhtal
K’itsajil an semana, ok’ox in xalk’a' tinba' abal ka

chu'tat k’al na Maria Magdalena, xi kaldhantsidh
buk i at’'ax ejattaldb. 19 Na Maria k’ale tdm ani in
utsa' xi xe'chinéktsik junax k’al na Jesus ke jaja' in
chu'imal na Jesus. Xi xe'chinéktsik k’al na Jesus,
elantsik ti uk’'nal ani ti t'e'pinal k’al na Maria.
11 Tam tin ach’a' ke na Jesus ejnek ti it ani ke na
Maria in chu'im, yab in bela'tsik.

NaJesusin xalk’a'tinbd' abal ka chu'tat k’al chab

nin exobaliltsik
(Lk. 24:13-35)

12 Tayil, chu'tat na Jesus k’'al chab nin exdbaliltsik
tam ti ne'ech ti bél, por Jajad' in jalk'uydmal tinba'.
13 Tam tin exla'ichtsik abal ja'ich na Jesus, witsiyt-
sik xon ti K'wajat xi mas an exobaltsik ani in t’iltsi
ke in chu'uimaltsik na Jesus, por nibal jaja'tsik yab
beltsin.

Anpunk’untsixtalab xijiltsin an abatwadletsik k’al
na Jesus
(Mt. 28:16-20; Lk. 24:36-49; Jn. 20:19-23)

14 M4s tayil, na Jesus in xalk’a' tinbd' abal ka
chu'tat k’al xi lajujun an exdbaltsik tam ti buxutsik
tik’apul. K'wiyantsik tam k’al na Jesus abal yabtsik
t'ajat u belom ani yabtsik t’ajat in exbayal, kom
yab in bela'tsik xowa' t'iltsin k’al xin chu'amaltsik
ke na Jesus ejnek ti it. 15 Utsantsik tdm enché' k’al
na Jesus:

—Ki k’aletsik putalk’i tin pubil an k’ay'la ani
ka tiltsitsik an ti alwa' t'ilab ejtal an atiklabtsik.
16 Xita' kin bela' ani ka pujan, ne'ech ka lo'ey; por
xita' yab kin bela', ne'ech ka k’ale ban K’ibeltalab.
17 Ejtal xita' kin beltsi an tin kdwintal na Dios,
ne'ech kin ejto kin t’aja’ jeché' an exoltsik: K’'al tin

awiltal nu bij ne'ech kin ejto kin kaldhantsi ti at’ax
ejattalabtsik xita' kK’'wajat teykdmte K’al, ne'ech ti
kawtsik k’al i it kdwintaldb 18 ani max yab kin
chu'u ani kin téyna' i chan o max kin uch’a' jun i
it'lab, yab xata' ne'ech kin tamu. Ne'ech jeye kin
k'wajba'tsik nin k'ubak ban ya'ultsik anine'ech ka
jeley jachan' an ya'ultsik.

Na Jesus k’adhich walk’i'
(Lk. 24:50-53)

19 Tayil, tam ti ok’onich ti tawnabtsik, jundjich
tdmwalk’i' an Ajatiklab ani buxkan tin ejat na Dios.
20 Tam ti kaléch an abatwaletsik, xe'chin putdlk’i
kin t'ila' an alwa' t'ilab ani tolmiyattsik k’al an
Ajatiklab kin t’aja'ilabidh labandhaxtalab abal ka

cho'ébna ke tsubax xowa' in t’ilaltsik. Anchan' ka
t'ajan.

